
2025-YIL — ATROF-MUHITNI ASRASH VA “YASHIL“ IQTISODIYOT YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Yangi O‘zbekistOnni barpO etish bOrasidagi  
islOhOtlarni QO‘llab-Quvvatlashda strategik hamkOr

O‘zbekiston Respublikasi Prezidenti Shavkat Mirziyoyev 21-yanvar kuni Yaponiya xalqaro hamkorlik agentligi 
(JICA) prezidenti Akixiko Tanaka boshchiligidagi delegatsiyani qabul qildi.

O‘zbekiston Respublikasi Prezidenti 
Matbuot xizmati surati.

Bu tarmoqlar ahol ini 
oziq-ovqat xavfsizligi va 
arzonligini ta’minlashda 
muhim o‘rin tutadi. So‘nggi 
y i l l a r d a g i  s h a r o i t l a r 
va loy ihalar  nat i jas ida 
mahsuldorlik izchil oshib 
bormoqda. Bu sur ’atn i 
davom ettirib joriy yilda 
1 million tonna parranda 
go‘shti, 10 milliard 500 million 
dona tuxum yetishtir ish 
mo‘ljallangan. Eksportni 2 
karra oshirib, 180 million 
dollarga olib chiqish ko‘zda 
tutilgan.

Chorvachilikda 1 ming 
350 ta loyihani ishga tushirib, 
3 million 200 ming tonna 
go‘sht yetishtirish, 13 million 
tonnadan ziyod sut olib, 
uning 30 foizini sanoat 
usulida qayta ishlash hisob-
kitob qilingan.

Ta q d i m o t d a  u s h b u 
ko‘rsatkichlarga erishish 
bo‘yicha takl i f lar ko‘r ib 
chiqildi.

Masa lan,  yur t imizda 
g o ‘ s h t  y o ‘ n a l i s h i d a g i 
par randaning 1- tar t ib l i 
genetikasini tashkil qilish 
b o s h l a n g a n .  X o r i j i y 
k o m p a n i y a l a r  b i l a n 
hamkor l ikda endi  buni 
t u x u m c h i l i k  b o ‘ y i c h a 
h a m  y o ‘ l g a  q o ‘ y i s h 
mo‘ljallanmoqda.

P a r r a n d a c h i l i k 
kooperatsiyasi bo‘yicha 
A n d i j o n ,  N a m a n g a n , 
Samarqand va Xorazmda 
yaxshi tajribalar bor. Bunda 
ham odamlar daromad 
topyapti, ham parrandachilik 
k o r x o n a l a r i n i n g  i s h i 
yurishyapti.

Masalan,  Qo‘shrabot 
tumanidagi “Yetti xazina” 
korxonasi xonadonlarga 
emlangan tovuq, qafas va 
yem tarqatib, tuxumini o‘zi 
sotib olyapti.

Bunday loyihalarni barcha 
viloyatlarda qilib, mahsulot 
va ish o‘rinlarini ko‘paytirish 
zarurligi ta’kidlandi. Bunga 
50 million dollar yo‘naltirilishi 
belgilandi.

Va q t i n c h a  t o ‘ x t a b 
qolgan yoki kam quvvatda 

OziQ-OvQat XavFsizligi 
va ma’murChilikni 

ta’minlashning 
muhim Omili

Prezident Shavkat Mirziyoyev 
21-yanvar kuni parrandachilikni 

rivojlantirish va yaylovlardan 
samarali foydalanish chora-

tadbirlari bo‘yicha taqdimot bilan 
tanishdi.

ishlayotgan parrandachilik 
korxonalar in i  mol iyav iy 
sog‘lomlashtirib, faoliyatini 
y a x s h i l a s h  b o ‘ y i c h a 
ko‘rsatmalar berildi.

X a l q  r i z q - r o ‘ z i n i n g 
yana bir katta manbai – 
yaylovlar. Lekin ularning 
d e y a r l i  y a r m i d a n 
f o y d a l a n i l m a y a p t i . 
Negaki, yaylov o‘simliklari 
urug‘chiligi rivojlanmagan, 
suv inshootlari va quduqlar 
y e t i s h m a y d i .  B u n d a y 
maydonlarning xaritasi va 
ijarasi raqamlashtirilmagan.

Shu bois yaylovlarni 
Veterinariya va chorvachilikni 
rivojlantirish qo‘mitasi tizimiga 
o‘tkazish taklif etilmoqda. 
“E-yaylov” elektron xaritasi 
ishlab chiqilib, har bir maydon 
ushbu tizimga kiritiladi. Unda 
chorva, ekin yoki geologiyaga 
mo‘ljallangan joylar aniq 
namoyon bo‘ladi.

Bunday maydonlar eng 
ko‘p bo‘lgan 7 ta viloyatda 
yaylov xo‘jaliklari tashkil 
q i l i n a d i .  U l a r  o ‘ r m o n 
xo‘jaliklari kabi yaylovlarni 
a s r a s h  v a  s a m a r a l i 
foydalanishga mas’ul bo‘ladi. 
Yaylov xo‘jaliklaridagi yerlar 
auksion orqali chorva boqish, 
pista, bodom kabi ko‘chatlarni 
ekish uchun aholiga 30 yilga 
ijaraga beriladi.

D a v l a t i m i z  r a h b a r i 
bu takli f larni ma’qullab, 
yaylovlarni degradatsiyadan 
ch iqa r i sh ,  qo ‘ sh imcha 
quduqlar qazish va yaylov 
urug‘chiligini tashkil qilish 
bo‘yicha topshiriqlar berdi.

Bu yil 500 ming gektar 
yaylovda 1 mill ion bosh 
qo‘yni tartibli boqish bo‘yicha 
namunaviy loyi-ha amalga 
oshirilishi aytildi.

C h o r v a c h i l i k  v a 
parrandachilik korxonalarini 
moliyaviy qo‘llab-quvvatlash 
m a s a l a l a r i  m u h o k a m a 
qilindi. Yangi loyihalar va 
koope ra t s i ya  h i sob iga 
aholi  bandligini oshir ib, 
kambag‘allikni qisqartirish 
muhimligi ta’kidlandi.

O‘zA.

Unda ishtirokchilarga Oliy 
Majlis Senati hamda uning 
huzuridagi Yoshlar parlamenti 
faoliyati, qonunchilikdagi 
yang i l i k la r,  yu r t im izda 
yoshlarga yaratib berilayotgan 
keng imkoniyatlar va ularning 
samaralari haqida batafsil 
ma’lumot berildi.

Shuningdek, muloqot 
davomida “O‘zbekiston – 
2030” strategiyasining “Atrof-
muhitni asrash va “yashil” 

Uchrashuvda “O‘zbekiston 
– 2030” strategiyasini Atrof-
muhitni asrash va “yashil” 
iqtisodiyot yil ida amalga 
oshir ish bo‘yicha davlat 
dasturi loyihasi muhokama 
markazida bo‘ldi.

Tadbir ishtirokchilariga 
ta’lim, bandlik, tadbirkorlikni 
rivojlantirish va innovatsion 
loyihalarni qo‘llab-quvvatlash 
k a b i  s o h a l a r d a  y a n g i 
imkoniyatlar yaratilgani haqida 
ma’lumot berildi.

O‘zbekiston Respublikasi 
Oliy Majlisi Senatining 

uchinchi yalpi majlisi ochilishi 
to‘g‘risida

O‘zbekiston Respublikasi Oliy Majlisi Senatining 
uchinchi yalpi majlisi 2025-yil 23-yanvar kuni soat 10:00 
da Toshkent shahrida Oliy Majlis Senatining majlislar 
zalida o‘z ishini boshlaydi.

Yalpi majlis Senatning “YouTube” tarmog‘idagi sahifasi 
orqali to‘g‘ridan-to‘g‘ri yoritib boriladi.

Oliy Majlis Senatida

YuQOri palata FaOliYati 
bilan tanishuv

O‘zbekiston Ekologik partiyasi “Yoshlar qanoti” faollari 
hamda bir guruh talaba-yoshlar Oliy Majlis Senatida 
bo‘lib Yoshlar, xotin-qizlar, madaniyat va sport masalalari 
qo‘mitasi tomonidan tashkil etilgan “Senator va yoshlar” 
uchrashuvida qatnashdi.

iqtisodiyot yilida amalga 
oshirish bo‘yicha davlat dasturi 
va uni tasdiqlash to‘g‘risida”gi 
O‘zbekiston Respublikasi 
Prezidenti Farmoni loyihasi 
yuzas idan  o ‘ za ro  f i k r 
almashildi. Faol yoshlar 
loyiha bo‘yicha qator muhim 
tashabbus va takliflarini bildirdi.

Uchrashuv do i ras ida 
t a l a b a - y o s h l a r  O l i y 
Majlis Senati binosi bilan 
tanishtirildi.

SeNATOR VA YOSHLAR 
UcHRASHUVI

Muloqot

Oliy Majlis Senatining Xalqaro munosabatlar, 
tashqi iqtisodiy aloqalar, xorijiy investitsiyalar va 
turizm masalalari qo‘mitasi raisi o‘rinbosari Odiljon 
Mamatkarimovning Namangan viloyati yoshlari bilan 
uchrashuvi bo‘lib o‘tdi. 

Mushohada

Dunyoda suv toshqinlari, o‘rmon yong‘inlari, iqlim o‘zgarishlari, ob-havo 
ifloslanishi kuchayib, tabiatga mislsiz ziyon-zahmat yetkazilayotgan bir paytda 
odamlarning yuksak ekologik madaniyati najot manbai o‘laroq insoniyat hayoti, 
salomatligi, kelajagini asrab qolishda hal qiluvchi ahamiyat kasb etmoqda. 
Zero, bu muammolar o‘zaro chambarchas bog‘liq bo‘lib, ularni bartaraf qilish 
insonlardan atrof-muhitga oqilona munosabatni, tabiiy resurslardan odilona 
foydalanishni, o‘simlik va hayvonot olamiga mehr-muhabbat bilan yondashishni 
talab etadi.

TAbIATNI ASRASH – 
INSONNI ASRASH DeMAkDIR

Aksincha, tuproq, suv va 
havoni har xil yo‘llar bilan 
bulg‘ash, daraxtlarni kesish, 
yon-atrofini chiqindilar bilan 
to‘ ldir ishda davom etar 
ekanmiz, buning tavoni ham 
qattiq bo‘lishiga shubha yo‘q.

Shu bois jahonda ekologik 
muammolarni bartaraf qilish 
borasida qator sa’y-harakatlar 
ama lga  osh i r i lmoqda . 
Jumladan, mamlakatimizda 
ham davlatimiz rahbari 
tashabbusi bilan ekologik 

muammolarning oldini olish, 
ularning salbiy oqibatlarini 
yumshatishga qaratilgan 
amaliy chora-tadbirlar hayotga 
tatbiq etilyapti.

Xususan, Prezidentimiz 
tashabbusi bilan hayotga 
ko‘chgan “Yashil makon” 
umummilliy loyihasi ushbu 
ezgu tashabbuslarning 
debochasi bo‘ldi, desak, 
mubolag‘a emas. Loyiha 
do i ras ida yur t imizn ing 
barcha hududida ko‘chatlar 

ekilib, bog‘lar, xiyobonlar 
barpo qilinyapti. Yo‘llar bo‘yi, 
turli binolar atrofi yashil 
makonga aylantirilyapti. Bu 
ezgu ishlarda yoshu keksa 
birdek ishtirok etayotgani 
ko‘ngilni xushnud qiladi. 
Zero, donolar aytmishki, 
obodlik, avvalo, ko‘ngildan 
boshlanadi. 

D a v l a t i m i z  r a h b a r i 
tomon i d a n  2 0 2 5 - y i l n i 
yurtimizda “Atrof-muhitni 
asrash va “yashil” iqtisodiyot 
yili”, deb e’lon qilinishi ayni 
yo‘nalishdagi ishlarni 
yangi bosqichga ko‘tardi. 2

Bugungi kunda insoniyat turli sohalarga ilm-fan va texnikaning ilg‘or 
yutuqlari, zamonaviy texnologiyalar va ilmiy ishlanmalarni keng joriy 
etmoqda. Ma’lumotlarning katta hajmdagi to‘plami, ularni almashishdagi 
yuqori tezlik, sun’iy idrokning paydo bo‘lishi, robototexnika, biotexnologiya 
va kosmik tadqiqotlar kabi sohalardagi yangiliklar nafaqat iqtisodiy 
o‘sishni ta’minlayotir, balki inson hayotining sifatini ham sezilarli darajada 
yaxshilamoqda. Ammo bu texnologiyalarning axloqi bo‘lmaydi. Shu 
bois inson ijodkorligi mahsuli bo‘lgan bunday texnologiyalar bilan axloq 
qoidalarini birgalikda rivojlantirishni davrning o‘zi taqozo etmoqda.

Muxbirimiz bu dolzarb yo‘nalishda amalga oshirilayotgan ishlar 
bo‘yicha O‘zbekiston qishloq xo‘jaligi vaziri, akademik Ibrohim 
AbduraHmonovning fikrlari bilan qiziqdi.

Shu yil 16-yanvar kuni Prezidentimiz 
raisligida investitsiyalarni keng jalb 
qilish va eksportni oshirish borasidagi 
ishlar natijadorligi hamda kelgusidagi 
asosiy vazifalar yuzasidan videoselektor 
yig‘ilishi o‘tkazilgani, investitsiya loyihalari 
ijrosini ta’minlash, investitsiya dasturlarini 
ishlab chiqishda parlament vakillari ham 
qatnashishi lozimligi qayd etildi. Sohaning 
huquqiy asoslarini takomillashtirish hamda 
parlament nazoratini amalga oshirishda 
deputatlar korpusi yanada tashabbuskor 
bo‘lishlari maqsadga muvofiqligi aytib 
o‘tildi.

Oliy Majlis Qonunchilik palatasida

ijtimOiY munOsabatlarni  
tartibga sOlishda huQuQiY kaFOlat

Oliy Majlis Qonunchilik palatasining navbatdagi majlisi bo‘lib o‘tdi. 
Unda quyi palata Spikeri N. Ismoilov Prezidentimiz Shavkat Mirziyoyevning 
Birlashgan Arab Amirliklari Prezidenti Shayx Muhammad Ol Nahayonning 
taklifiga binoan 13 – 16-yanvar kunlari BAAga rasmiy tashrifi haqida to‘xtalib, 
unda erishilgan natijalarning ahamiyatiga e’tibor qaratdi. Tashrif davomida 
bir qator muhim hujjatlar imzolangani, BAAning yetakchi kompaniyalari 
bilan yuqori texnologik tarmoqlarda hamkorlik bo‘yicha yangi loyihalar 
shakllantirilgani alohida qayd etilib, mazkur aloqalar yangi investitsiya 
loyihalarini ro‘yobga chiqarish, yangi korxonalar va ish o‘rinlarini ochishda 
muhim ahamiyat kasb etishi ta’kidlandi.

Hech kim o‘ziga va yaqin 
qarindoshlariga qarshi guvohlik 

berishga majbur emas
Majlisda “O‘zbekiston Respublikasi 

Konstitutsiyasi yangi tahrirda qabul 
qilinishi munosabati bilan O‘zbekiston 
Respublikasining ayrim qonun hujjatlariga 
o‘zgartirish va qo‘shimchalar kiritish 
to‘g‘risida”gi qonun loyihasi ko‘rib chiqildi. 

Ta’kidlanganidek, yangi tahrirdagi 
Konstitutsiyaning 28-moddasida jinoyat 
sud ishlarini yuritish sohasida shaxsning 
huquq va erkinliklarini himoya qilishning 
kafolat larini yanada kuchaytir ishga 

qaratilgan yangi konstitutsiyaviy asoslar 
belgilangan. 

Qonun loyihasi bilan Jinoyat-protsessual 
kodeksi hamda “Sudlar to‘g‘risida”gi 
Qonunga bir  qator o‘zgart i r ish va 
qo‘shimchalar kiritilmoqda. Xususan, 
jinoyat sodir etganlikda ayblanayotgan 
shaxs uning aybi qonunda nazarda 
tutilgan tartibda oshkora sud muhokamasi 
yo‘li bilan isbotlanmaguncha va sudning 
qonuniy kuchga kirgan hukmi bilan 
aniqlanmaguncha aybsiz, deb hisoblanishi 
belgilanyapti. 

Bundan tashqari, hech kim o‘ziga va 
yaqin qarindoshlariga qarshi guvohlik 
berishga majbur emasligi, agar shaxsning 
o‘z aybini tan olganligi unga qarshi yagona 
dalil bo‘lsa, u aybdor, deb topilishi yoki 
jazoga tortilishi mumkin emasligi ko‘zda 
tutilmoqda. Shaxsning sudlanganligi va 
bundan kelib chiqadigan huquqiy oqibatlar 
uning qarindoshlari huquqlarini cheklash 
uchun asos bo‘lishi mumkin emasligini 
nazarda tutuvchi o‘zgartirish va 
qo‘shimchalar kiritilyapti. 

Ushbu yetakchi xorijiy moliya instituti bilan amaliy 
hamkorlikni kengaytirish va qo‘shma tashabbuslarni ilgari 
surish masalalari ko‘rib chiqildi.

Mamlakatimiz yetakchisi JICA rahbarining bu galgi tashrifi 
iqtisodiy va moliyaviy-texnik sohalardagi hamkorlikning yangi 
bosqichini boshlab berishini mamnuniyat bilan qayd etdi. 
Agentlikning Yangi O‘zbekistonni barpo etish borasidagi 
islohotlarni qo‘llab-quvvatlashda strategik hamkor sifatidagi 
o‘rni qayd etildi.

Bugungi kunda energetika, transport, qishloq va suv xo‘jaligi, 
sog‘liqni saqlash, ta’lim va boshqa yo‘nalishlardagi qo‘shma 
loyihalar portfeli 8 milliard dollardan ziyodni tashkil etmoqda. 
O‘tgan yili hamkorlik bo‘yicha uch yillik dastur qabul qilingan edi.

O‘zbekiston – Yaponiya inson resurslarini rivojlantirish 
markazi va Yoshlar innovatsiya markazi samarali faoliyat 
yuritmoqda.

Agentlik orqali 2,5 mingdan ortiq o‘zbekistonlik 
mutaxassislar Yaponiyada o‘qidi va amaliyot o‘tadi. Ushbu 
mamlakatdan kelgan ko‘ngillilar O‘zbekistonda muhim 
ijtimoiy va gumanitar loyihalarni amalga oshirishga hissa 
qo‘shmoqda.

Bundan tashqari, kuni kecha Toshkent shahrida 
Respublika ixtisoslashtirilgan nevrologiya va insult ilmiy-
amaliy tibbiyot markazini qurish va jihozlash to‘g‘risida bitim 
imzolandi.

O‘zbekiston Prezidenti JICAning mamlakatimizdagi 
faoliyatini kengaytirish borasidagi rejalarini qo‘llab-quvvatladi.

Xususiy sektor loyihalarini amalga oshirish, yaponiyalik 
investorlar uchun maxsus iqtisodiy zona tashkil etish, 
Yaponiya universitetini ochish, shuningdek, professional ta’lim 
sohasida hamkorlik qilish muhimligi qayd etildi.

“Yo‘l xaritasi” asosida joriy va istiqbolli loyihalarni ilgari 
surishning yangi mexanizmlarini tatbiq etishga kelishib olindi.

O‘zA.

Yo s h l a r  t o m o n i d a n 
zamonaviy texnologiyalarni 
j o r i y  q i l i s h ,  e k o l o g i k 
muammolarn i  ha l  e t ish 
va  q i sh l oq  xo ‘ j a l i g i da 
innovatsiyalarni rivojlantirish 
kabi qiziqarli g‘oyalar ilgari 
surildi. 

Sena to r  yosh la rn ing 
kreativ g‘oyalarini qadrlashini 
ta’kidlab, ularni o‘z orzulari 
sari dadil qadam tashlashga 
undadi. 

“Xalq so‘zi”.

«AQLLI» TEXNOLOGIYALAR

VA AHLOQIY 
TAMOYILLAR UYG‘UNLIGI



Joriy yilda “Ochiq byudjet” axborot portali orqali jamoatchilik fikri asosida shakllanadigan loyihalar uchun 7 trln. so‘m mablag‘ 
yo‘naltirish ko‘zda tutilgan.

TAbIATNI 
ASRASH – 

INSONNI ASRASH 
DeMAkDIR

Biroq, taassufki, chor-
atrofni obodonlashtirish, 
k o ‘ k a l a m z o r l a s h t i r i s h , 

bunyodkorlik umummilliy harakatga 
aylanib borayotgan bir paytda ayrim 
kimsalar hali ham el-yurt taqdiriga 
beparvolikdan, ezgu tashabbuslarga 
loqaydlikdan, madaniyatsizlikdan 
qutula olgani yo‘q. 

Keling, so‘zimiz umumiy bo‘lmasin, 
bugungi kunda ekologiyaga ziyon 
yetkazayotgan – hammamiz ko‘cha-
ko‘yda uchratadigan, hatto o‘zimiz 
ham ba’zida sababchisiga aylanib 
qolayotgan bir salbiy odat haqida 
gaplashsak. 

Kundalik ishu tashvish, bordi-
keldi yoki ko‘nglingiz shunchaki sayr 
istab ko‘chaga chiqsangiz, shaharu 
qishloqlarimiz yo‘llariga ko‘rk berib 
turgan kichik yo‘laklar bo‘yi, bir-biridan 
zamonaviy bog‘lardagi o‘rindiqlar 
yoni, metroyu avtobus bekatlari yoxud 
boshqa odamlar gavjum ko‘plab 
joylarga qulay qilib joylashtirilgan, 
ko‘pam e’tibor tortavermaydigan 
chiqindi idishlariga ko‘zingiz tushadi. 
Ular qanday vazifani bajar ishi 
tushunarl i .  Albatta, bu idishlar 
shahrimiz, mahallamiz, uyimiz, bir 
so‘z bilan aytganda, Vatanimizning 
ozodaligini saqlash uchun “safarbar 
etilgan”. Axir ota-bobolarimiz “Tozalik, 
pokizalik bor joyda obodlik, farovonlik 
va sog‘ l ik bo‘ ladi”,  deya bej iz 
aytishmagan. Ammo oramizda mana 
shu oddiy haqiqatni anglamaydigan 
yoki bilsa-da, amal qilmaydiganlar ham 
uchramoqda. Ya’ni ayrimlar maxsus 
idishlarni ko‘rib turib ham qo‘lidagi 
chiqindini yo‘lak chetiga uloqtiradi 
yoki “hech kim ko‘rmaydi” deya pana 
joylarga, ariqlar cheti, daraxtlar ostiga 
sekingina tashlab ketadi.

Xo‘sh, bunday kimsalarning xunuk 
odatlariga qanday chora ko‘rish kerak? 
Ularni faqat jarimalar qo‘llab, cheklash 
samaralimi? Bizningcha, bu bilan 

ko‘zlangan natijaga erishish qiyin. 
Bu borada eng to‘g‘ri yo‘l – ularga 
qilayotgan ishining noto‘g‘ri ekanligini 
anglatish.

Ayni maqsadda bugungi kunda 
mutasaddilar, olimlar, ekofaollar 
tomonidan OAVda turli chiqishlar 
qi l inyapt i .  Mahal la larda, ta’ l im 
muassasalarida har xil aksiyalar, 
anjumanlar, suhbatlar o‘tkazilyapti.

Ammo hozirgi shiddatli davr, 
oldimizga qo‘ygan ezgu maqsadlarimiz 
atrof-muhitga, tabiatga munosabat 
masalasida ham tezroq natijalarga 
erishish zarurligini ko‘rsatmoqda. 
Binobarin, Yaponiya, Germaniya, 
Buyuk Britaniya, Singapur kabi 
rivojlangan davlatlar nafaqat barqaror 
iqtisodiyoti, farovonligi, balki aholi 
uchun yashashga qulayligi, inson 
qadr topgani tufayli ham jozibadordir. 
Albatta, mazkur mamlakatlarda 
ushbu natijaga erishishda ekologiya 
sohasidagi qonun va tartiblarga rioya 
etmaganlar uchun joriy qilingan keskin 
jazo choralari muhim rol o‘ynaydi. 

Ma’lumotlarga ko‘ra Ispaniyada 
mashina oynasidan chiqindi uloqtirgan 
odam 200 yevro, sigaret qoldig‘ini 
yo‘lakka tashlagan kishi 90 yevro, 
Shvetsiyada yerga qog‘oz tashlagan 
odam 90 yevro, Singapurda axlatni 
kerakli joyga tashlamagan kishi 
300 dan 1000 dollargacha jarimaga 
tortiladi.

O ‘zbek is ton  qonunch i l i g ida 
ham chiqindini ko‘chaga tashlash 
holatlari bo‘yicha qator choralar 
k o ‘ z d a  t u t i l g a n .  J u m l a d a n , 
Ma’muriy javobgarlik to‘g‘risidagi 
kodeksning 911-moddasiga muvofiq 
belg i lanmagan joy larga qat t iq 
maishiy va qurilish chiqindilarini 
tashlash, shuningdek, suyuq maishiy 
chiqindilarni to‘kish – fuqarolarga 

ijtimOiY munOsabatlarni  
tartibga sOlishda huQuQiY kaFOlat

1

1 Qayd etildiki, ushbu qonun 
loyihasining qabul qilinishi yangi 
tahrirdagi Konstitutsiyamizning 

so‘zsiz va to‘liq amalga oshirilishiga, 
fuqarolarning sud orqali himoyalanish 
huquqi kafolatlarini ta’minlashga xizmat 
qiladi.

Qonun loyihasi ikkinchi o‘qishda qabul 
qilindi.

Qamoqqa olinganlar dastlab 
majburiy tibbiy ko‘rikdan 

o‘tkaziladi
Majlisda jinoyat ishini yuritish chog‘ida 

shaxsni qiynoqqa solish holatlarining 
oldini olishga qaratilgan qonun loyihasi 
muhokama markazida bo‘ldi. 

Mamlakatimizda inson huquq va 
erkinliklari kafolatlarini yanada kuchaytirish, 
jumladan, qiynoqqa solish va boshqa 
shafqatsiz, g‘ayriinsoniy yoki qadr-qimmatni 
kamsituvchi muomala hamda jazo turlarini 
qo‘llash holatlariga mutlaqo yo‘l qo‘ymaslik 
maqsadida keng ko‘lamli ishlar amalga 
oshirilmoqda. 

Mazkur qonun loyihasi bilan “Jinoyat 
ish in i  yur i t ish chog‘ ida qamoqda 
saqlash to‘g‘risida”gi Qonunga tegishli 
qo‘shimchalar kiritish orqali shaxsni tergov 
hibsxonasiga joylashtirishdan oldin uni 
tergov hibsxonasining o‘zida majburiy tibbiy 
ko‘rikdan o‘tkazish tartibi belgilanmoqda.

Tibbiy ko‘rik davomida shaxsning 
tanasida jarohat va shikastlanishlar 
aniqlangan taqdirda zudlik bilan prokurorga 
xabar berilishi tartibi o‘rnatilyapti.

Muhokama va savol-javoblardan so‘ng 
qonun loyihasi deputatlar tomonidan 
uchinchi o‘qishda qabul qilindi va Senatga 
yuborildi.

Qonun tashabbuskoriga 
qanday huquq berilmoqda? 
Har tomonlama mukammallashtirilgan 

qonunlarning qabul  q i l in ishi  ahol i 
farovonligini oshirish, fuqarolar huquq 
va erkinliklarini ta’minlash uchun asos 
bo‘lib xizmat qilmoqda. Shu bilan birga, 
fuqarolarning jamoatchilik muhokamalari 
jarayonida bildirgan fikrlari va pozitsiyalarini 
o‘rganish hamda inobatga olish qonun 
loyihalarini ishlab chiqish, qabul qilishda 
samarali qarorlar chiqarilishi uchun eng 
muhim shartdir.

Qonun loy iha lar in i  Qonunchi l ik 
palatasining muhokamasiga kiritish va 
ko‘rib chiqish tartibini takomillashtirishga 
qaratilgan qonun loyihasining ikkinchi 
o‘qishdagi muhokamasida ana shu 
jihatlarga e’tibor qaratildi. 

M a z k u r  q o n u n  l o y i h a s i  b i l a n 
O‘zbekiston Respublikasi qonunlariga 
qonun loyihasini Qonunchilik palatasiga 
kiritishda qonun loyihasining va xalqaro 
shartnoma loyihasining o‘tkazilgan huquqiy 
ekspertizasi natijalarini, shuningdek, 
qonun loyihasining korrupsiyaga qarshi 
ekspertizasi va u bo‘yicha o‘tkazilgan 
jamoatchilik muhokamasi natijalarini taqdim 
etish to‘g‘risidagi talabning belgilanishini 
nazarda tutuvchi qo‘shimchalar kiritilmoqda.

Shuningdek, qonunchilik tashabbusi 
huquqi subyektiga o‘zi kiritgan qonun 
loyihasi ikkinchi o‘qishda qabul qilinguniga 
qadar Oliy Majlis Qonunchilik palatasiga 
taklif kiritish orqali uni chaqirib olish 
huquqini berishning huquqiy asosi 
belgilanyapti.

Loyiha bilan qonunlarga idoraviy 
normativ-huquqiy hujjatlar normalarini 
yuqori yuridik kuchga ega bo‘lgan qonun 
hujjatlariga o‘tkazishni, ahamiyati va 
dolzarbligini yo‘qotgan qonunosti hujjatlari 
bekor qilinishini ta’minlashga qaratilgan 
qo‘shimchalar ham kiritilmoqda.

Bu bo‘yicha ma’ruza qilgan Dildora 
Kamolovaning qayd etishicha, ushbu qonun 
loyihasining qabul qilinishi qonunchilik 
tashabbusi huquqi subyektlarining qonun 
ijodkorligi sohasidagi faoliyati sifatini 
oshirish, fuqarolar, fuqarolik jamiyati 
institutlari va tadbirkorlik subyektlari 
vakillarini jamoatchilik muhokamalariga 
kengroq jalb etish, qonunlarning ijtimoiy 
munosabatlarni tartibga solishdagi rolini 
mustahkamlashga xizmat qiladi.

Majlisda qonun loyihasi deputatlar 
tomonidan uchinchi o‘qishda qabul qilindi 
va Senatga yuborildi.

Faxriy donor ko‘krak nishoni 
bilan taqdirlanganlar uchun 

imtiyozlar 
Majlisda donorlik harakatini qo‘llab-

quvvatlash tizimini takomillashtirishga 
qaratilgan qonun loyihasi ikkinchi o‘qishda 
muhokama qilindi. 

Mazkur qonun loyihasi bilan “O‘zbekiston 
Respublikasi faxriy donori” ko‘krak 
nishoni bilan taqdirlangan shaxslarga 
ular uchun qulay bo‘lgan vaqtda har 

yilgi mehnat ta’tiliga chiqish, shahar 
transportining barcha turidan (yo‘nalishli 
va yo‘nalishsiz taksilardan tashqari) bepul 
foydalanish huquqini berish belgilanmoqda. 
Shuningdek,  sanator iy-kuror t larda 
davolanish uchun yo‘llanmalarni navbatsiz 
olish huquqini berish nazarda tutilyapti.

Majlisda qonun loyihasi yuzasidan ayrim 
masalalar o‘rtaga tashlandi. Xususan, 
deputat Navro‘zbek Yusupov loyiha bilan bir 
qator rag‘batlantirish chora-tadbirlari ko‘zda 
tutilayotganini qo‘llab-quvvatlagan holda, 
imtiyozli transport kartasi qanday berilishi 
va undan qaysi hududlarda foydalanishiga 
oid savollar bilan qonun tashabbuskorlariga 
yuzlandi.

Qonun loyihasiga mas’ullar tomonidan 
bu bo‘yicha atroflicha tushuntirish berib 
o‘tildi.

Muhokamadan so‘ng qonun loyihasi 
uchinchi o‘qishda qabul qilindi va Senatga 
yuborildi.

Milliy gvardiya xodimi 
endilikda fuqaroga murojaat 
etganida o‘zini tanishtiradi
O‘zbekiston Respubl ikasi  Mi l l iy 

g v a r d i y a s i  f a o l i y a t i n i  y a n a d a 
takomillashtirishga qaratilgan qonun 
loyihasi birinchi o‘qishda ko‘rib chiqildi. 

mol -mulkn i  auks ion orqa l i  sot ish 
jarayonlarini soddalashtirish, mustaqil 
baholovchi tashkilotni jalb qilgan holda mol-
mulkning boshlang‘ich sotuv narxini bozor 
qiymatida baholash, shuningdek, garov 
bilan ta’minlangan majburiyatlarni suddan 
tashqari tartibda undirish amaliyotini 
takomillashtirish masalalari ko‘zda tutilgan.

Qonun loyihasi deputatlar tomonidan 
birinchi o‘qishda qabul qilindi.

Sotuvchi mahsulotni o‘z 
vaqtida yetkazib bermasa, 

penya to‘laydi
“Iste’molchilarning huquqlarini himoya 

qilish to‘g‘risida”gi O‘zbekiston Respublikasi 
Qonuniga qo‘shimcha kiritish haqida”gi 
qonun loyihasi birinchi o‘qishda ko‘rib 
chiqildi.

B u g u n g i  k u n d a  o l d i - s o t d i 
munosabatlarida iste’molchilar huquqlari 
himoya qil inishini ta’minlash uchun 
qo‘shimcha shart-sharoitlar yaratish 
zarurati yuzaga kelmoqda. Xususan, 
Raqobatni rivojlantirish va iste’molchilar 
huquqlarini himoya qilish qo‘mitasiga 
2024-yil davomida oldi-sotdi shartnomasiga 
muvofiq sotuvchi shartlashilgan muddatda 
mahsulot yetkazib berish (avtomobil, 

farqni aniq belgilab qo‘yish ham nazarda 
tutilyapti.

Muhokama chog‘ida qonun loyihasi 
bo‘yicha asosli savollar o‘rtaga tashlandi. 
Jumladan, deputat Mohira Xo‘jayeva loyiha 
bilan Yer kodeksining 36-moddasi birinchi 
qismi 9-bandiga kiritilayotgan o‘zgartirishga 
ko‘ra yer uchastkalarini olganlik va yerdan 
foydalanganlik uchun haq qonunchilikda 
belgilangan muddatlarda to‘lanmaganligi 
nati jasida vujudga kelgan, bazaviy 
hisoblash miqdorining bir baravaridan 
oshgan muddati o‘tgan qarzdorlik bu 
haqida vakolatli organlar tomonidan 
ogohlantirish berilgan sanadan boshlab, 
olti oy ichida bartaraf etilmaganda, yer 
uchastkasiga bo‘lgan huquqni bekor qilish 
belgilanayotgani haqida to‘xtalib, ushbu 
to‘lov miqdori va muddati qaysi huquqiy 
hujjat asosida kiritilayotgani bilan qiziqdi.

Qonun tashabbuskorlari bu bo‘yicha 
tushuntirish berib, ushbu yo‘nalishdagi 
xalqaro amaliyotdan ham ayrim misollarni 
keltirib o‘tdi. Qayd etilganidek, mazkur 
qonun loyihasi yer munosabatlarida tenglik 
va shaffoflikni ta’minlash, shuningdek, yer 
uchastkalaridan foydalanish shartlarini 
yanada takomillashtirishga xizmat qiladi.

Qonun loyihasi deputatlar tomonidan 
birinchi o‘qishda qabul qilindi.

O‘zbekiston yana bir xalqaro 
moliyaviy tashkilotga a’zo 

bo‘ladi
O‘zbekiston infratuzilma, energetika va 

sanoat sohalarini rivojlantirishda uzoq muddatli 
investitsiya manbalarini diversifikatsiya 
qilish, milliy iqtisodiyotimizni rivojlantirishning 
moliyalashtirish imkoniyatlarini yanada 
kengaytirishni maqsad qilgan.

Majlisda ko‘rib chiqilgan – “O‘zbekiston 
Respublikasining Yevroosiyo taraqqiyot 
bankini ta’sis etish haqidagi bitimga 
qo‘shilishi to‘g‘risida”gi qonun loyihasi yana 
bir xalqaro moliya tashkilotiga a’zo bo‘lib 
kirish va ushbu tuzilma imkoniyatlaridan 
milliy iqtisodiyotimizni yanada rivojlantirish 
maqsadida foydalanishining huquqiy 
asosini yaratishga qaratilgan.

Majlisda qonun loyihasi deputatlar 
tomonidan uchinchi o‘qishda qabul qilindi 
va Senatga yuborildi.

Vazirlikka parlament so‘rovi 
yuborildi

Deputatlar Investitsiyalar, sanoat 
va  savdo  vaz i r i  L .  Qudra tovga 
“O ‘zbek is tonn ing  jahon bozor ida 
r a q o b a t b a r d o s h l i g i n i  o s h i r i s h , 
investitsiyalarni jalb etish hamda eksportni 
diversifikatsiya qilish va global savdo 
aloqalarini rivojlantirish borasida amalga 
oshirilayotgan ishlar to‘g‘risida” Qonunchilik 
palatasining parlament so‘rovini yuborish 
haqidagi masalani ko‘rib chiqdi.

Bugungi kunda O‘zbekiston dunyoning 
188 mamlakati bilan savdo aloqalari 
o‘rnatgan. Lekin eksportning yarmi 
to‘rtta asosiy mamlakat – Rossiya, Xitoy, 
Qozog‘iston va Turkiyaga to‘g‘ri kelmoqda. 
Eng katta savdo aylanmasi Xitoy, 
Rossiya, Qozog‘iston, Turkiya va Koreya 
Respublikasi bilan qayd etilgan. Eksportda 
asosiy ulushga ega bo‘lgan 20 turdagi 
tovarlar ham ko‘p hollarda faqat bitta 
bozorga bog‘liq. Uning uchdan bir qismi 
xomashyo mahsulotlariga to‘g‘ri kelib, ular 
narxlari jahon bozori konyunkturasiga ko‘ra 
o‘zgarib turadi. Shu bilan birga, muqobil 
bozorlar bilan aloqalarni kengaytirish 
imkoniyatlari to‘liq ishga solinmagan.

Mamlakatimiz iqtisodiyotini yangi 
rivojlanish bosqichiga olib chiqish uchun 
eksportni kamida 30 foizga oshirish lozim. 
Qolaversa, eksport hajmini oshirish uchun 
turli savdo tizimlaridan foydalanish muhim 
ahamiyat kasb etadi. 

Shu nuqtayi nazardan, kelgusida 
Yevropada  ta lab  yuqor i  bo ‘ l gan 
mahsu lo t l a rn i  i sh lab  ch iqa r i shn i 
takomillashtirish va eksport salohiyatini 
oshirish zarur. Bu esa O‘zbekiston eksport 
yo‘nalishlarini diversifikatsiya qilish va 
yangi bozorlarni o‘zlashtirish imkoniyatini 
kengaytirishga yordam beradi.

Shuningdek, 2024-yil oxiriga qadar 1700 
ta xalqaro standart va 19 ta reglamentni 
joriy etish, 1200 ta korxonani esa xalqaro 
sifat standartlariga o‘tkazish, Yevropaning 
10 mamlakati bilan sertifikatlarni o‘zaro 
tan olish bo‘yicha kelishuvlarga erishish 
yuzasidan zarur choralar ko‘rish lozim.

Majlisda yuqoridagilardan kelib chiqib, 
eksport yo‘nalishlarini diversifikatsiya 
qilish, eksport hajmini oshirish, talab 
yuqori bo‘lgan mahsulotlarni ishlab 
chiqarishni takomillashtir ish hamda 
investitsiyaviy muhitni yaxshilash bo‘yicha 
amalga oshirilayotgan ishlar yuzasidan 
asoslantirilgan tushuntirishlar berish haqida 
Investitsiyalar, sanoat va savdo vaziriga 
parlament so‘rovi yuborildi.

“Xalq so‘zi”.

Ushbu masala bo‘yicha Milliy gvardiya 
qo‘mondonining o‘r inbosar i  Sarvar 
Mamayusupov ma’ruza qildi. 

Ta’kidlab o‘tilganidek, mazkur qonun 
loyihasi bilan “Milliy gvardiya to‘g‘risida”gi 
Qonunning 3-moddasida Milliy gvardiya 
organlarining vazifalari tizimlashtirilmoqda. 
Shuningdek, yana bir yangi vazifa 
kiritilmoqda.

Amaldagi qonunchilikda Milliy gvardiya 
xodimi xizmat vazifalarini bajarishi 
yuzasidan fuqarolarga murojaat etganda 
yoki unga fuqaro murojaat etganda o‘zini 
tanishtirish tartibi belgilanmagan edi. Bu 
esa, amaliyotda ayrim e’tirozlarga sabab 
bo‘lmoqda.

Yangi tahrirdagi Konstitutsiya talablaridan 
kelib chiqqan holda “Milliy gvardiya 
to‘g‘risida”gi Qonunning “Fuqarolarning 
huquqlar i ,  erk in l ik lar i  va qonuniy 
manfaatlariga rioya etish hamda ularni 
hurmat qilish prinsipi” deb nomlangan 
6-moddasi Milliy gvardiya harbiy xizmatchisi 
(xodimi) fuqaroga murojaat etganida hamda 
o‘ziga fuqaro murojaat etgan taqdirda o‘zini 
tanishtirishi hamda fuqaroga uning huquqlari 
va majburiyatlarini tushuntirishi shartligiga 
oid norma bilan to‘ldirilmoqda.

Majlisda qonun loyihasi yuzasidan 
aniqlashtiruvchi savollar berildi hamda bu 
bo‘yicha javoblar eshitildi. 

Munozaralardan so‘ng qonun loyihasi 
deputatlar tomonidan birinchi o‘qishda qabul 
qilindi.

Kreditorlar talablarini 
qanoatlantirish tizimi 
takomillashtirilmoqda

Majlisda kreditorlarning garov bilan 
ta’minlangan talablarini qanoatlantirish 
t iz imini  yanada takomil lasht ir ishga 
qaratilgan qonun loyihasi birinchi o‘qishda 
konseptual jihatdan muhokama qilindi. 

Markaziy bank raisi o‘rinbosari A. 
Turdaliyevning qayd etishicha, amaliyotda 
qarzdor tomonidan kredit ( ipoteka) 
shartnomasi bo‘yicha majburiyat lar 
o‘z vaqtida va (yoki) lozim darajada 
bajarilmaganda kreditorning (bankning) 
garov bilan ta’minlangan talablarini 
qondirish, undiruvni sud tartibida va suddan 
tashqari tartibda garov mulkiga qaratish, 
garovga oluvchining garov mulkiga bo‘lgan 
huquqlari ustuvorligini ta’minlashda bir qator 
muammolar mavjud.

Shundan kelib chiqib, mazkur qonun 
loyihasida majburiyatlar bajarilishining 
ta’minoti sifatida taqdim etilgan mol-
mulkka nisbatan kreditorlar huquqlarining 
ustuvorligini ta’minlash, garovga qo‘yilgan 

buyurtma berilgan oziq-ovqat, maishiy 
texnika va mebel mahsulotlari va boshqa) 
majburiyatlarini bajarmaganlik yoki lozim 
darajada bajarmaganligi haqida 1 470 dan 
ortiq murojaatlar kelib tushgan.

Shuningdek, shartnomalarda sotuvchi 
tomonidan mahsulotni yetkazib berish 
muddatlarini buzganlik uchun penya ko‘p 
hollarda belgilanmagani, mahsulotni ishlab 
chiqarish va sotish bo‘yicha majburiyatlarni 
b a j a r m a g a n l i k  u c h u n  a m a l d a g i 
qonunchilikda bo‘shliqlar mavjudligi sababli 
ayrim hollarda iste’molchilar huquqlarini 
to‘ laqonl i  himoya qi l ish imkoniyat i 
cheklangan.

Ushbu qonun loyihasi bilan sotuvchi 
iste’molchiga shartnomada ko‘rsatilgan 
muddatlarda tovarni topshirmagan taqdirda, 
majburiyatni bajarilmagan qismiga penya 
to‘lashi nazarda tuti lmoqda. Bunda 
penyaning umumiy summasi yetkazib 
berilmagan tovar bahosining 100 foizidan 
oshib ketmasligi, penyani to‘lash shartnoma 
majburiyatlarini buzgan tarafni tovarlarni 
yetkazib berish muddatini kechiktirib 
yuborish, to‘liq yetkazib bermaslik oqibatida 
yetkazilgan zararni qoplashdan ozod 
etmasligi belgilanmoqda.

Shu bilan birga, sotuvchi tovarlarni 
iste’molchiga topshirishning kechikishi 
iste’molchining aybi bilan sodir bo‘lganligini 
isbotlasa, penya to‘lashdan ozod etilishi 
ko‘zda tutilyapti. 

Savol - javoblardan so ‘ng qonun 
loyihasining ahamiyati, dolzarbligi inobatga 
olinib, birinchi o‘qishda qabul qilindi.

Yer uchastkalaridan 
foydalanuvchilarga qo‘shimcha 

imkoniyatlar 
“O‘zbekiston Respublikasining Yer 

kodeksiga o‘zgartirish va qo‘shimchalar 
kiritish to‘g‘risida”gi qonun loyihasi ham 
muhokama markazida bo‘ldi. 

Qonun loyihasi bilan sug‘oriladigan yer 
uchastkalarini boshqa toifaga o‘tkazish 
bo‘yicha talablar qonun darajasida yanada 
kuchaytiriladi, toifasi o‘zgartirilgan yer 
uchastkalaridan kelgusida foydalanish 
bo‘yicha aniq shartlar qo‘yiladi. Qishloq 
xo‘jaligiga mo‘ljallangan yer uchastkalarini 
foydalanish turiga qarab 2 guruhga, ya’ni 
qishloq xo‘jaligi yer uchastkalari va qishloq 
xo‘jaligiga xizmat ko‘rsatuvchi yerlarga 
bo‘lish bo‘yicha aniq normalar kiritilmoqda.

Loyihada zaxira fondi tarkibidagi yer 
uchastkalari hamda yer uchastkasiga 
bo‘lgan huquq bekor qilinishi munosabati 
bi lan tumanlar va shaharlar davlat 
hokimiyati organlari tasarrufiga qaytgan 
bo‘sh turgan yer uchastkalari o‘rtasidagi 

bazaviy hisoblash miqdorining bir 
baravaridan uch baravarigacha, 
mansabdor shaxslarga esa o‘n 
baravaridan yigirma baravarigacha 
darajada jarima solishga sabab 
bo‘ladi. Xuddi shunday huquqbuzarlik 
ma’muriy jazo chorasi qo‘llanilganidan 
keyin bi r  y i l  davomida takror 
sodir etilgan bo‘lsa – fuqarolarga 
bazaviy hisoblash miqdorining besh 
baravaridan o‘n baravarigacha, 
mansabdor shaxslarga esa yigirma 
baravaridan o‘ttiz baravarigacha jarima 
solinishiga olib keladi.

Chiqindi muammosini hal etishda 
ularni qayta ishlash tarmog‘ini 
rivojlantirish juda muhim. Lekin buning 
qanchalik unumli yo‘lga qo‘yilishi 
odamlarning ekologik bi l im va 
madaniyatiga, kerak bo‘lsa farosatiga 
ham bog‘liq. 

Misol uchun, Yaponiyaga sayohatga 
borgan kishi mamlakatdagi insonlarning 
tabiatga munosabatidan hayratga 
tushishi aniq. Chunki yaponlar 
Ikkinchi jahon urushidan keyin sanoat 
chiqindilaridan qattiq aziyat chekishgan, 
ammo bu muammo uzoqqa cho‘zilmadi. 
Boisi ular chiqindilarni qayta ishlashni 
jadal taraqqiy ettirdi. Aksariyat yaponlar 
ko‘chada suv ichgan “baklashka”siyu 
yegan muzqaymog‘ining paketini 
ham chiqindi chelagiga tashlamaydi, 
aksincha, o‘zlari bilan uyiga olib 
ketadi. Chunki ularni qayta ishlash 
zavodlariga topshirib daromadga ega 
bo‘lish mumkin. Tan olish kerak, 
chiqindini qayta ishlash bo‘yicha hech 
kim yaponlar bilan tenglasha olmaydi. 
Ularning, hatto axlat konteynerlari 
xilma-xil chiqindilarga moslashtirilgan. 
Masalan,  Kamikastu shahr ida 
chiqindilarni 40 turga ajratib, qayta 
ishlanishi orqali chirimaydiganlarining 
80 foizi poligonlarga tashlanishidan 
saqlab qolinmoqda. Bunda har 
bir shahar uchun “Gome guides” 
degan reja mavjud bo‘lib, unda nima, 

qayerda va qachon 
qayta ishlanishi haqida 
ma’lumot berilgan.

Bizda esa bu borada 
ahvo l  maq tangu l i k 
emas. Birgina 2023-yilda 
m a m l a k a t i m i z d a 
belgilanmagan joyga 
chiqindi tashlaganlik, 
sanoat chiqindilarini 
tashlash kabi holatlar 
bilan bog‘liq 17 mingdan 
ortiq huquqbuzarliklar 
q a y d  e t i l g a n i , 
huquqbuzarlarga 7,6 
milliard so‘m miqdorda 
ma ’mur iy  ja r ima la r 
qo‘llanilgani ko‘p narsani 
oydinlashtirib turibdi. 
Bu raqamlar kamayishi 
uchun esa har  b i r 

fuqaroda shu yurt taqdiriga daxldorlik 
hissi yuksak bo‘lishi zarur. Lo‘nda 
aytganda, o‘zimizni o‘zimiz hurmat 
qilishimiz, o‘zimizni o‘zimiz asrashimiz 
lozim. 

Zotan, ekologiyaga nisbatan 
beshafqat munosabat kelajakda katta 
muammolarga olib kelishi turgan gap. 
Shu ma’noda, yurtdoshlarimizning 
chiqindiga munosabati o‘zgarmasa, 
y a q i n  o ‘ n  y i l d a  s h a h a r u 
qishloqlarimizda tozalik, pirovardida 
insonlar salomatligi bilan bog‘liq jiddiy 
masalalar paydo bo‘lishi tayin. 

Yana b i r  masala .  Eko log ik 
madaniya t  k ish ida bo la l ikdan 
shakllantirilishi zarur. Bolani tabiatga 
mehr-muhabbat bilan yondashishga, 
atrof-muhitni toza-ozoda saqlashga, 
saranjom-sarishtalikka o‘rgatish 
oiladan, bog‘chadan, maktabdan 
boshlanishi kerak. 

Har birimiz ekologiya – hayot-
mamot masalasi ekanini teran anglab, 
boshqalarni ham shunga da’vat 
etsakkina bu borada o‘zgarish bo‘ladi. 
Ahvol o‘nglanadi. Avlodlarga ko‘rkam 
tabiatni, so‘lim bog‘u xiyobonlarni, 
ozoda ko‘chalarni, fayzli shaharu 
qishloqlarni, bir so‘z bilan aytganda, 
obod Vatanni meros qoldiramiz. 
O‘zimiz ham musaffo havoga to‘yinib, 
go‘zal manzaralardan bahra olib, 
sog‘lom, tetik bo‘lib, yayrab-yashnab 
yashaymiz.

Prezidentimiz ta’biri bilan aytganda, 
biz mo‘tabar ona zotini qanday yuksak 
hurmat-ehtirom qilsak, o‘zimizni 
qurshab turgan tabiatga ham shunday 
munosabatda bo‘lishimiz zarur.

Zero, tabiatni asrash – insonni 
asrash demakdir.

Rustam KALONOV,
Oliy Majlis Senati a’zosi.

Eko log iyaga  n isba tan 
b e s h a f q a t  m u n o s a b a t 
kelajakda katta muammolarga 
olib kelishi turgan gap. Shu 
ma’noda, yurtdoshlarimizning 
c h i q i n d i g a  m u n o s a b a t i 
o‘zgarmasa, yaqin o‘n yilda 
shaharu qishloqlarimizda 
tozalik, pirovardida insonlar 
salomatligi bilan bog‘l iq 
j idd iy  masa la lar  paydo 
bo‘lishi tayin.

«AQLLI» TEXNOLOGIYALAR
VA AHLOQIY TAMOYILLAR UYG‘UNLIGI

2024-yilda O‘zbekistonda 885,8 trln. so‘mlik sanoat mahsulotlari ishlab chiqarildi.

– Bilasizmi, jahon miqyosida 
zamonaviy texnologiyalar yashin 
tezligida rivojlanib boryapti. 

Bu ravnaq asosida ta’lim va tarmoqlarga 
“ S T E M ”  ( S c i e n c e ,  Te c h n o l o g y, 
Engineering and Math) dasturlari va 
texnologiyalari joriy qilinayotgani natijasida 
murakkab jarayonlarga oson va samarali 
yechimlar topilayotgani rost, – deydi I. 
Abdurahmonov. – Ta’lim dasturlarimiz 
bog‘chadan to oliy ta’limgacha “STEM” 
e lement lar i  b i lan boyib bormoqda. 
Yosh avlodda muhandislikka bo‘lgan 
qiziqish tobora ortib, ular texnologik 
jihatdan bilimlarni bizdan ko‘ra ko‘proq 
egallayotganiga, “aqlli” texnologiyalardan 
emin-erkin foydalanayotganiga har birimiz 
guvohmiz.

Albatta, bugungi hayotimizni ilm-fan 
va zamonaviy ta’limsiz tasavvur etib 
bo‘lmaydi. Hozirgi davrda, qaysi bir 
soha bo‘lmasin, uning rivojlanishida, 
avvalambor, zamonaviy ta’ l im t izimi 
va ilg‘or ilm-fanning uzviy taraqqiyoti 
muhim ahamiyatga ega. Chunki ilm-fan 
va innovatsiyalar, texnologik yutuqlarni 
amaliyotga keng joriy qilishda inson 
kapitali, shaxsning fikrlash qobiliyati va 
tajribasi muhim ahamiyat kasb etadi. 

Biroq muammo shundaki, zamonaviy 
ilm-fan yutuqlari, yuqori texnologiyalar yoki 
innovatsiyalarning axloqi bo‘lmaydi. Bu 
o‘rinda fizikadagi yadroviy bilimlarni yoki 
genetikadagi muhandislik texnologiyalarini 
(genomini ko‘chirish, tahrirlash) yoki 
hammaga juda tanish bo‘lgan – shaxsiy 
hayot bilan hisoblashmaydigan sun’iy 
idrokli yangi avlod “aqlli” qurilmalarini 
(mobil telefon, kameralar, dronlar, zimdan 
axborot to‘plovchi virtual olam) eslatish 
kifoya. Axloq normalarini esa biz – insonlar 
belgilashimiz zarur. 

To‘g‘ri, inson ijodkorligi mahsuli bo‘lgan 
innovatsiyalar yoki texnologiyalar bilan 
axloq qoidalari  r ivoj lanishi simbiozi 
(ya’ni birga rivojlanishi) bor gap. Biroq 
texnologik rivojlanishda ushbu simbioz 
tobora texnologik, geosiyosiy raqobat 
va xudbinlashuv (geosiyosiy va moddiy 
manfaatdorlik, virtual qaramlik, qadr-
qimmatning pasayishi)  tufayl i  keng 
ma’noda insoniyat sivilizatsiyasini, har 
bir sohani zimdan yemirmoqda, jamiyatni 
kuchsizlantirib yubormoqda.

– Sizning nazaringizda bu boradagi 
oqilona yechim nimalardan iborat?

– Oqilona yechim ilmiy, innovatsion va 
texnologik rivojlanish davrida “STEM” 
dastur la r in i  “HECI”  ( ing l i zchadan 
Humanity,  Ethics,  Creativity and 
Imagination), ya’ni insoniylik, axloq, 
ijodkorlik va tasavvur dasturlari bilan jadal 
uyg‘unlashtirish, texnologik xudbinlashuv 
yoki “zaharlanish”ga qarshi davo (antidot) 
s i fa t ida umuminsoniy  qadr iyat larn i 
barqaror saqlab qolishga erishishdir. 
Aytmoqchimanki, texnologik rivojlanish 
avj pallaga ko‘tarilgan bugungi zamonda 
nafaqat “STEM”ga asoslangan yuqori 
texnologik malaka va ko‘nikmalarni, balki 

insoniylik va axloqiylik, ijodiy yondashuv 
va jarayonlarni to‘la tasavvur qila olishdek 
muhim malakalarni doimiy shakllantirib 
borish, bu borada muntazam o‘z ustida 
ishlash va davriy shaxsiy taftish o‘tkazish 
o‘ta dolzarbdir. 

“HECI” global chaqirig‘i har bir shaxs 
(texnologiyalardan foydalanuvchi yoki uni 
taklif etuvchi)ga o‘z insoniy fazilatlarini 
rivojlantirish, axloqiy bilimlarini hamda 
axloq chegaralarini mustahkamlash, 
masala va muammolarga ijodiy yondashish 
hamda jarayonni to‘la va kengroq tasavvur 
qila olishni taklif etadi.

Birgina misol. Hayot tarzimizning 
a j ra lmas  q ismidan  b i r iga  ay lan ib 
u l g u r g a n ,  “ H E C I ” d a g i  a s o s i y 
komponent hisoblangan “insoniyl ik”, 
“axloq”, “ i jodkorl ik”, “tasavvur” kabi 
tushunchalardan ancha uzoq bo‘lgan 
sun’iy idrok va robotlarning jamiyatimizga 
kirib kelishi ortidan insoniyatni qanday 
oqibatlar kutib turganini hamma ham 
tasavvur qi lavermasa kerak. Sun’ iy 
idrok, maxsus dasturlar asosida mustaqil 
ish bajaruvchi robotlar hayot sifatini 
oshirish bilan birga, yaqin kelajakda jiddiy 
oqibatlarni keltirib chiqaruvchi yangidan-
yangi muammolarni ham insoniyat oldiga 
ko‘ndalang qo‘ymoqda. 

Yang i l i k  va  kash f i yo t l a r  i nson 
manfaatlariga xizmat qilishi ko‘zlanar 
ekan, raqamlashtirilayotgan dunyoda oliy 
aql sohibi bo‘lgan inson o‘zligini, jamiyatda 
ro‘y berayotgan holatlarga daxldorligini 
his etishi muhim hisoblanadi. Biroq turfa 
yangiliklarga boy bugungi kunda adolat, 
samimiylik, rostgo‘ylik, halollik, qadrlash 
kabi insoniylik fazilatlari yetishmayotgani 
oddiy holatga aylanib borayotgan bo‘lsa, 
texnokrat qatlamlarda xudbinlik, befarqlik, 
kelajak oldida mas’uliyatni his qilmaslik 
kabi tushunchalar avj olayotgani yanada 
xavotirlidir.

– Qishloq xo‘jaligi mutaxassislari, 
u m u m a n ,  d e h q o n u  f e r m e r l a r , 
t o m o r q a c h i l a r  o r a s i d a  “ N E S I ” 
dunyoqarashini kuchaytirish bugungi 
kunda zaruratga aylandimi?

– To‘g‘ri ta’kidladingiz. Prezidentimiz 
Shavkat  Mi rz iyoyev rahnamol ig ida 
amalga oshirilayotgan islohotlar ilm-
fan va innovatsiyalarga, texnologik 
yutuqlarni keng joriy qilishga tayangan 
holda, birinchi navbatda, inson kapitalini 
rivojlantirish, ma’naviy yuksalishga intilish, 
milliy qadriyatlarni anglab yetish, insonni 
qadrlash, kambag‘allikni qisqartirish, 
ishsizlikni kamaytirish, nogironligi bo‘lgan 
insonlarni jamiyatga uyg‘unlashtirish, 
vatanparvarlik, atrof-muhitni asrash kabi 
umuminsoniy tamoyillarga asoslangani 
bejiz emas, albatta. Davlatimiz rahbarining 
“Endi axloq faniga barcha ta’l im 
maskanlarida ustuvorlik beramiz” 
degan chaqirig‘i millatimiz, iqtisodiyotimiz 
va jamiyatimizning barqarorligi kafolatidir.

Xo‘sh, nima uchun “HECI” va uning 
agrar sohani barqaror rivojlantirishdagi 
o‘rni qanday? Albatta, bunday malaka 

barcha soha uchun birdek dolzarb, 
biroq dasturxonimiz to‘kinligi sababchilari 
bo‘lgan agrosanoatchi muhandislarimiz va 
yetishtiruvchilarimiz uchun bu o‘ta muhim. 
Qishloq xo‘jaligi sohasidagi barcha jarayon 
inson manfaatiga qaratilgan bo‘lib, bu 
faoliyatning asosiy maqsadi – oziq-ovqat 
xavfsizligini ta’minlash orqali ijtimoiy-
iqtisodiy barqarorlikka erishish. Bunda 
yetishtirilgan mahsulotning miqdorigagina 
emas, uning sifati, ekologik zararsizligiga 
ham e’tibor qaratish lozim. 

Qish loq xo ‘ ja l ig in ing  texno log ik 
r i v o j l a n i s h g a  b o g ‘ l i q l i g i  b u g u n g i 
texnokratik davrda qishloq xo‘jaligi ishchi-
xodimlaridan nafaqat yuqori malaka 
va ko‘nikmalarni, balki o‘z “zuvalasi”da 
insoniylik va axloqiylik, ijodiy yondashuv 
va jarayonlarni to‘la tasavvur qila olishdek 
muhim xislatlarni doimiy kuchaytirib 
borishni talab etadi. 

Bugun qishloq xo‘jaligi – yangicha 
fikrlash, ilg‘or g‘oyalarni amalga oshirish 
uchun keng imkoniyatlar maydoniga 

Deylik, dehqon meva-sabzavot, poliz 
mahsulotlarini yetishtirishda vaqtdan 
yutish, bozordagi talabga ulgurib qolish 
uchun doimiy izlanishda. Bu yaxshi, 
albatta. Ammo mahsulot yetishtirishda 
minera l  o ‘g ‘ i t larn i  ish lat ish,  u larn i 
qo‘llashning ham me’yorlari borki, bu “tirik” 
yerning holati, uning ichidagi jonzotlarga 
zarar yetkazish evaziga amalga oshirilishi 
kerak emas. Bir gektar yerga eng kam 
miqdor yetishi hisobda bo‘la turib, unga bir 
necha karra ko‘p o‘g‘it solish, mahsulotni 
erta yetishtiraman deb ham yerga, ham 
unda qo‘nim topgan minglab ko‘zga 
ko‘rinmas, biroq mahsuldorlik uchun 
bebaho jonzotlarga zarar yetkazish, 
umuman, insoniylikka xos emas.

Mana shu yerda inson tafakkuri va 
tasavvuriga ehtiyoj vujudga keladi. Dehqon 
yer yana qancha yil baraka urug‘larini 
yetishtirish uchun kerak bo‘lishi, bu 
qilayotgan ishi orqali nari borsa 4-5 yil 
hosil olishi, so‘ng yer qurg‘oqchilik, tuproq 
eroziyasiga duch kelishi, sho‘rlanib, 

dengizining qurishiga, har bir zarrasi 
tilloga teng zaminimizning haddan ortiq 
sho‘r lanishiga sabab bo‘ lgani hech 
kimga sir emas. Buning jabrini bugun 
mazkur mintaqada istiqomat qilayotgan 
qardosh xalqlar, siz-u biz, barchamiz 
birdek tortayotganimiz esa inkor etib 
bo‘lmaydigan haqiqat.

–  M a v r i d i  k e l d i ,  “ a x l o q ” 
tushunchasining agrar yo‘nalishdagi 
ahamiyati haqida to‘xtalsak. Davlat 
agrosektor vakillarini har tomonlama 
q o ‘ l l a b - q u v v a t l a s h ,  u l a r  z a r a r 
ko‘rmasligi va ishlarini to‘g‘ri tashkil 
qilishi uchun barcha shart-sharoitni 
yarat ib kelayotganini  inkor  et ib 
bo‘lmaydi. 

– To‘g‘r i ,  ammo qishloq xo‘ jal igi 
yo‘nal ishiga ajrat i layotgan imtiyozl i 
mablag‘larni o‘z vaqtida qaytarmaslik, 
javobgarlikdan qochish, mablag‘larni 
boshqa maqsadlarda ishlatib yuborish 
hollari mavjudligi ham bor gap. Yoki 
raqamlarni bo‘rttirib ko‘rsatish, “tarozi”dagi 
adolatni ko‘ra bila turib buzish, sifatni 
pasaytirish evaziga foyda izlash kabi 
qusurli jihatlar qishloq xo‘jaligiga katta 
tahdiddir. Mana bu yerda ham axloq, ham 
insoniylik fazilatlari hamohang bong urishi 
lozim. Agrosanoatchi bunday faoliyatning 
zararini tasavvur qilishga qodir bo‘lishi, 
muammoni esa ilm va ijodkorlik bilan hal 
etishga intilishi kerak. 

Bunday noaxloqiy yondashuvlarning 
b o s h q a r u v  o r g a n l a r i  v a  s i y o s a t 
yurituvchilarda mavjudligi soha rivoji 
uchun katta tahdiddir. Masalan, oziq-
ovqat mahsulotlari bozorlarini tashkil 
q i l i shda  faqa t  t exno log i k  hamda 
geosiyosiy yondashuvga urg‘u berilishi, 
asoslanmagan, atay joriy etilgan import 
bojlari taklif qil inishi, noaxloqiy tarif 
va notar i f  to ‘s iq lar  qo‘y i l ish i  soha 
rivojiga jiddiy salbiy ta’sir ko‘rsatadi. 
Pirovardida, bu qanchadan-qancha sara 
mahsulotlarning nobud bo‘lishiga, bir joyda 
narxlar ko‘tarilishiga va yetishmovchilikka, 
ikkinchi joyda esa yaratilgan ne’matning 
yo‘qotilishiga sabab bo‘ladi. 

Mana shu jihatlarni e’tiborga olib, 
hozirda qishloq xo‘jaligi sohasida 24 
soatlik “HECI” o‘quv malaka oshirish 
dasturi ishlab chiqildi va joriy qilinmoqda. 
U s h b u  d a s t u r  q i s h l o q  x o ‘ j a l i g i 
muammolarini hal etish uchun zarur 
bo‘lgan amaliy va nazariy bilimlarni o‘z 
ichiga oladi. 

– 24 coatlik o‘quv dastur deyapsiz, 
u nimalarni qamrab oladi, amaliy 
ko ‘n ikmalar  o ‘quvchiga  qanday 
singdiriladi?

–  Q i s q a c h a ,  d a s t u r  “ H E C I ” 
tamoyillarining bashariyatda shakllanishi 
va ular negizining nazariy asoslarini 
o ‘quvchiga berar  ekan,  b i r  necha 
“insoniylik” fazilatlarini o‘z hayotidan 
misollar yordamida o‘zaro davra suhbati 
ko‘rinishida o‘tkazib borish, atrofdagi 
kuzatuvlarni “insho” tariqasida topshirishini 
yuklama qilish, axloq va uning chegarasi 

jadidlar va behbudiY 
merOsini O‘rganishda 
Yangi YOndashuvlar

Anjuman

O‘zbekiston Respublikasi Oliy ta’lim, fan va 
innovatsiyalar vazirligi, O‘zbekiston jurnalistika va ommaviy 
kommunikatsiyalar universiteti, Vazirlar Mahkamasi huzuridagi 
Qatag‘on qurbonlari xotirasi davlat muzeyi va boshqa qator 
tashkilotlar hamkorligida “Jadidlar va Behbudiy merosini 
o‘rganishda yangi yondashuvlar” mavzuida xalqaro ilmiy-
amaliy konferensiya o‘tkazildi.

Unda jadidchi l ik  i lmi  bi lan 
shug‘ullanuvchi xorijlik va mahalliy 
mutaxassislar, professor-o‘qituvchilar, 
yozuvchi hamda shoirlar, san’at 
va madaniyat namoyandalar i , 
adabiyotshunoslar, yosh olimlar 
qatnashdi.

Tadbirda yurtimizda jadidchilik 
harakati, ma’rifatparvar bobolarimiz 
merosini chuqur o‘rganishga alohida 
e’tibor qaratilayotgani ta’kidlandi.

Hayotini xalqimiz saodati yo‘liga 
bag‘ishlagan ulug‘ bobolarimiz 
qator ida bugun Mahmudxo‘ ja 
Behbudiy xotirasiga ham e’zoz va 
ehtirom ko‘rsatilmoqda. Jumladan, 
Prezidentimiz tashabbusi bilan tashkil 
etilgan Adiblar xiyobonida jadid 
ajdodimizning muazzam haykali qad 
rostladi.

Davlatimiz rahbarining 2020-
yi l  30-sentabrdagi Farmoniga 
muvofiq bir guruh jadidchilik harakati 
namoyandalari qatorida Mahmudxo‘ja 
Behbudiy ham “Buyuk xizmatlari 
uchun” ordeni bilan mukofotlandi.

O ‘ z b e k i s t o n  j u r n a l i s t i k a 
va ommaviy kommunikatsiyalar 
un ivers i te t i  ta laba lar i  uchun 
Mahmudxo‘ja Behbudiy nomidagi 
s t ipendiyaning ta ’s is  et i lgani 
yoshlarimizni milliy g‘oya ruhida 
tarbiyalashga xizmat qilmoqda. 
Yurtimizning turli ta’lim, ilm-fan 
dargohlarida jadid bobomiz hayoti 
va ijodi bo‘yicha ilmiy tadqiqotlar olib 
borilmoqda.

Prezidentimizning “Turkiston 
jadidlik harakatining asoschisi, atoqli 
adib va jamoat arbobi, noshir va 
pedagog Mahmudxo‘ja Behbudiy 
tavalludining 150-yil l igini keng 
nishonlash to‘g‘risida”gi qarori bu 
boradagi ishlarni yangi bosqichga 
ko‘tarishi, shubhasiz.

Q izg ‘ i n  muhokama ruh ida 
o‘tgan konferensiyada yoshlar 
o‘zlarini qiziqtirgan savollarga 
javoblar oldi.

Dilshod KARIMOV
(“Xalq so‘zi”). 

Masalan, mamlakatimizda “issiqxona 
gazlari” tashlamalarining 76,3 foizi energetika 
sohasiga, 17,8 foizi qishloq xo‘jaligiga, 
4,5 foizi ishlab chiqarishga, 1,4 foizi esa 
chiqindilarni boshqarish sohasiga to‘g‘ri 
keladi. Shuning uchun ham yurtimizda 
“yashil” taraqqiyot umummilliy harakatga 
aylanib, kam uglerodli rivojlanish bo‘yicha 
uzoq muddatli strategiya va “yashil” 
moliyalashtirish milliy dasturi ishlab chiqildi.

Shu yil 14-yanvar kuni Prezident Shavkat 
Mirziyoyev Birlashgan Arab Amirliklarida 
o‘tkazilgan “Abu-Dabi barqaror rivojlanish 
haftaligi” xalqaro sammitida so‘zlagan 
nutqida bu haqda shunday dedi: “Yangi 
O‘zbekistonning strategik maqsadi – ekologik 
barqarorlikni ta’minlash, iqtisodiy o‘sishning 
resurslar tejamkorligiga asoslangan “yashil” 
rivojlanish modeliga o‘tishdir”. Binobarin, 
“O‘zbekiston – 2030” strategiyasini “Atrof-
muhitni asrash va “yashil” iqtisodiyot yilida 
amalga oshirish bo‘yicha davlat dasturi 
va uni tasdiqlash to‘g‘risida”gi Prezident 
Farmoni loyihasida bu umumxalq harakatida 
har bir soha xodimi faol ishtirok etishi 
belgilangan. Xususan, 2025-yil 1-sentabrdan 
boshlab tadbirkorlik subyektlariga “yashil 
tadbirkor” maqomini berishni nazarda 

tutuvchi platformani ishga tushirish ham taklif 
qilinmoqda.

Tan olish kerak, bugun mamlakatimizda 
“yashil” iqtisodiyotga innovatsion yechimlarni 
joriy etishda kichik biznes vakillarining 
ishtiroki yetarli emas. Shu bois jamoatchilik 
tomonidan iqlim o‘zgarishi oqibatlariga 
moslashish va ularni yumshatish, tabiiy 
resurslardan samarali foydalanish hamda 
tabiiy ekotizimlarni asrashda tadbirkorlar 
rolini oshirish orqali ularga imtiyozlar berish 
bo‘yicha takliflar bildirilyapti.

Loyihaga ko‘ra ko‘kalamzorlashtirishga 
hissa qo‘shgan, jumladan, korxonani 
“yashil belbog‘” bilan o‘ragan, tomchilatish, 
yomg‘irlatish va konteynerli (qopli) sug‘orish 
tizimini joriy qilgan, energiya tejovchi 
uskunalar va texnologiyalarni amalda 
qo‘llagan tadbirkorlarga “yashil tadbirkor” 
maqomi berilishi belgilangan. Bunday 
tadbirkorlar korxonaning atrof-muhitga salbiy 
ta’sirini kamaytirishi, jumladan, ekologik 
huquqbuzarlik sodir etmasligi, atmosferaga 
tashlamalarni onlayn monitoring qilish 
tizimidan foydalanishi va ishlab chiqarishga 
sirkulyar iqtisodiyotni joriy qilish (“7R”) 
tamoyilini tatbiq etishi lozim bo‘ladi. 

“Yashil tadbirkor” maqomini olgan 

tadbirkorlik subyektlari “Shaffof qurilish” 
platformasida ustuvorlikka ega bo‘ladi. 
Bundan tashqari, muayyan muddat davomida 
ekologik tekshiruvlardan ozod etiladi va 
xalqaro bozorlarga chiqish uchun qo‘llab-
quvvatlanadi. Qolaversa, taqdirlash uchun 
“Tabiat himoyachisi” ko‘krak nishoniga 
tavsiya etiladi va tadbirkorlik subyektlarining 
barqarorlik reytingi doirasida qo‘shimcha ball 
beriladi.

“Yashil tadbirkor” platformasining ishga 
tushirilishi O‘zbekiston Respublikasining 
“yashil” iqtisodiyotga o‘tish strategiyasi 
doirasida “yashil” va inklyuziv iqtisodiy 
o‘sishni ta’minlash borasida amalga 
oshirilayotgan chora-tadbirlar samaradorligini 
kuchaytiradi. Shuningdek, qayta tiklanuvchi 
energiya manbalaridan foydalanish hamda 
iqtisodiyotning barcha tarmog‘ida resurslarni 
tejashni yanada kengaytirishga yordam 
beradi.

Dastur loyihasida 2025-yilda aholi 
salomatligini yaxshilash, ekologik turmush 
tarzini shakllantirish va inson salohiyatini 
ro‘yobga chiqarish uchun shart-sharoitlarni 
yaratish borasida aholining kundalik hayotiga 
ekologik tamoyillarni singdirish orqali 
yurtimizda “Ekofaol fuqaro” hayot tarzini 
keng targ‘ib qilishga qaratilgan “Bir million 
“yashil” oila” umummilliy harakati yo‘lga 
qo‘yilishi qayd etilgan. Bunda aholi orasida 
kunlik yurish va yugurish targ‘ib qilinadi, 
“yashil” transportda, jumladan, velosipedda 
harakatlanish rag‘batlantiriladi, plastik 
mahsulotlardan foydalanish kamaytiriladi, 
oziq-ovqat isrofgarchiligining oldi olinadi, suv, 

gaz va elektr energiyasi oqilona ishlatiladi.
Inson salohiyatini yuksaltirish, ta’lim uchun 

qulay muhit yaratish ishlarini tashkil etish 
maqsadida 2025/2026 o‘quv yilidan Markaziy 
Osiyo atrof-muhit va iqlim o‘zgarishini 
o‘rganish universiteti ekologiya, atrof-muhitni 
muhofaza qilish va iqlim o‘zgarishi kabi 
ta’lim yo‘nalishlari hamda mutaxassisliklari 
bo‘yicha yetakchi oliy ta’lim tashkilotiga 
aylantiriladi. O‘z navbatida, Qoraqalpog‘iston 
Respublikasi, viloyatlar va Toshkent shahrida 
universitetning “yashil” texnikumlari faoliyati 
yo‘lga qo‘yilishi, tabiiy fanlar, muhandislik-
texnika, iqtisodiyot va moliya yo‘nalishlaridagi 
davlat oliy ta’lim tashkilotlarida Atrof-muhitni 
muhofaza qilish va “yashil” rivojlanish fani va 
o‘quv dasturlari kiritilishiga e’tibor qaratilgan. 

Mazkur loyihadan ko‘zlangan asosiy 
maqsad “O‘zbekiston – 2030” strategiyasida 
hamda Oliy Majlis palatalarining majlislarida 
Prezident nutqlarida belgilangan vazifalarning 
ijrosini og‘ishmay ijro etish, mamlakatning 
global hamjamiyat oldidagi majburiyatlarini 
bajarishda tarmoq va sohalarning uyg‘un 
“yashil” transformatsiyasini amalga oshirishga 
qaratilgan. Binobarin, raqobatbardoshlik 
va resurs tejamkorligini ta’minlash, iqlim 
o‘zgarishiga moslashish va uning oqibatlarini 
yumshatish hamda iqtisodiy o‘sishning yangi 
“yashil” rivojlanish modeliga o‘tish bugungi 
kunning eng muhim vazifasidir.

Obidjon QUDRATOV,
Ekologiya, atrof-muhitni muhofaza 
qilish va iqlim o‘zgarishi vazirining 

birinchi o‘rinbosari.

Davlat dasturi loyihasi – muhokamada

MUSAFFO OLAM – BEBAHO BOYLIGIMIZ
Tabiat musaffoligi – hayotimiz ko‘rki va ziynati, chunki suv, havo va yashil 

olam tiriklikning asosi, taraqqiyotimizning garovi. Ammo iqlim o‘zgarishi 
oqibatlari bugun resurstejamkor va ekologik xavfsiz iqtisodiyot ta’minlanishini 
taqozo etmoqda. Sanoatning tobora jadallashib, aholi sonining muttasil ko‘payib 
borishi resurslarga bo‘lgan ehtiyojini oshirmoqda. Bu holat atrof-muhitga salbiy 
antropogen ta’sirni kuchaytirib, “issiqxona gazlari” tashlamalarining ortishiga 
sabab bo‘lyapti.

a y l a n g a n .  Ya n g i  t e x n o l o g i y a l a r, 
innovatsion yechimlar, raqamlashtirish 
va  av tomat lasht i r i sh ,  noan ’anav iy 
yondashuvlar sohani yuqori darajada 
rivojlantirishda asosiy omil hisoblanadi. 
Biroq i jodkorlik faqat texnologiyalar 
y a r a t i s h - u ,  y o ‘ q d a n  b o r  q i l i s h , 
mahsuldorlikni oshirish va buning uchun 
innovatsion yechimlar taklifi va ularni 
joriy etish bilan cheklanmaydi. Aksincha, 
har bir qarich yerga e’tibor, tuproqning 
tirikligini tasavvurga singdirish va buni 
yurakdan his etish, yetishtiri ladigan 
hosilning atrof-muhitga, ona zaminga 
betalafotligi va oxir-oqibatda iste’molchi 
sog‘ligiga bezararligi hamda ozuqaviyligini 
ta’minlashda insoniy yondashuvni topa 
olish qobiliyati bu. Bunday yondashuv 
zamirida axloq yotadi. Javobgarlik hissi, 
tarbiya, qisqacha aytganda, “mumkin 
emas” degan chegarani qo‘ya olish va 
unga rioya etish uzoq muddatli barqaror 
rivojlanishni ta’minlaydi.

Shunday ekan, inson faqat tabiatdan 
naf olibgina qolmay, uni asrashga ham 
mas’uldir. Mas’uliyat esa har bir ishning 
zamir ida yotadi .  Bu faqat huquqiy 
tushuncha emas, ma’naviy-madaniy 
fenomen. Binobarin, sohaning muhim 
vakillari deya hisoblangan fermerlar va 
agrar sohaning boshqa mutaxassislari 
o ras ida  “HECI”  dunyoqarash in i 
shakllantirish, keng targ‘ib qilish hamda 
davriy yangilab borish g‘oyat muhimdir.

Izohlarni bir necha oddiy misollar 
b i lan davom ett i rsak,  o ‘y laymanki , 
yanada tushunarli bo‘ladi. Odatda, har 
bir qilinayotgan ishda manfaat yotadi. 

har bosganda g‘ichirlab ovoz beradigan 
bepoyon  da la la rn i  yok i  bo ‘ lmasa 
ortiqcha kimyoviy ishlov natijasida tom 
ma’noda “zahar”ga aylangan mahsulot 
“dasturxon”ga tushishi va kasallangan 
iste’molchining holatini, oi la a’zolari 
azobini tasavvur qilishi lozim. Shundagina 
yetishtiruvchi bunday amaliyotni o‘z vaqtida 
ongli to‘xtatadi va manfaatlarini boshqara 
oladi. 

Tabiatga bo‘lgan shafqatsiz munosabat 
ko‘plab muammolarga sabab bo‘lmoqda. 
So‘nggi 100-yil davomida inson faoliyati 
va sanoatning zo‘rlik bilan rivojlanishi 
tabiatda antropogen ta’sirni keskin oshirdi. 
Bu esa iqlim o‘zgarishlarining keskin 
sur ’atlar bilan vujudga kelishiga, yer 
sho‘rlanishiga, o‘rmonlarning qisqarishiga 
va bioxilmaxillikning yo‘qolishiga sabab 
bo‘lmoqda.

Sanoatning r ivoj lanishi,  t ransport 
vositalaridan keng miqyosda foydalanilishi 
oqibatida atmosferaning ifloslanishi va 
“parnik effekti”ni yuzaga keltirib, iqlim 
o‘zgarishiga turtki bermoqda. Bundan 
tashqari, atrof-muhitga chiqarilayotgan 
chiqindilarning turli joylarda to‘planishi, 
a y n i q s a ,  u n u m d o r  t u p r o q l a r n i n g 
kamayishiga olib kelmoqda. Bu esa, o‘z 
navbatida, oziq-ovqat muammosini yuzaga 
keltirmoqda.

Bunday sharoit qisqa bir muddatda 
barcha sohaga birdek zarar yetkazadi. 
Buni isbotlash uchun uzoq tarixga murojaat 
qilish shart emas. Yaqin o‘tmishda, ya’ni 
sobiq ittifoq davrida mamlakatimiz agrar 
sohasida uzoq kelajakni o‘ylamasdan 
ko‘r-ko‘rona amalga oshirilgan ishlar Orol 

Inson faqat tabiatdan naf olibgina qolmay, uni asrashga ham mas’uldir. 
Mas’uliyat esa har bir ishning zamirida yotadi. Bu faqat huquqiy tushuncha 

emas, ma’naviy-madaniy fenomen. Binobarin, sohaning muhim vakillari deya 
hisoblangan fermerlar va agrar sohaning boshqa mutaxassislari orasida “HECI” 
dunyoqarashini shakllantirish, keng targ‘ib qilish hamda davriy yangilab 
borish g‘oyat muhimdir.

haqida o‘qigan badiiy asar mazmuni bilan 
o‘rtoqlashish, “mumkin emas” tushunchasi 
qanday qabul qilinishini dars davomida 
baholash, tasavvurni kengaytirish uchun 
“biron voqeani” yozuvdan yoki muammoni 
(masalan, qurg‘oqchilik) tasvirga ko‘chirish 
kabi interfaol va amaliy nazorat soatlaridan 
iborat .  Kurs yakunida har  qanday 
texnologik yechimlarga “HECI” yondashuv 
asosida qarash ko‘nikmasi shakllanadi.

Qishloq xo‘jaligi vazirligi tomonidan 
ushbu tizim oliy ta’lim muassasalariga 
bosqichma-bosqich jor iy  et i lmoqda 
va  na t i j ada  ta laba la rn ing  ama l i y 
ko‘nikmalari oshirilmoqda. Zamonaviy 
a g r o t e x n o l o g i y a l a r d a n  s a m a r a l i 
foydalanish yo‘llari o‘rgatilmoqda, sohada 
global  ta j r ibani  mahal l iy  sharoi tga 
moslashtirish imkoniyatlari kengaymoqda. 

– “HECI” tizimining oliy ta’l im 
muassasalarida qishloq xo‘ jal igi 
bo‘yicha ta’limning sifatini oshirishdagi 
ahamiyati qanday, shu haqda qisqacha 
to‘xtalib o‘tsangiz.

– Har bir bo‘lajak qishloq xo‘jaligi 
mutaxassisi bugun ana shu chaqiriqlarni 
to‘g‘r i  qabul qi l ishi ,  o‘z ida “HECI” 
ko‘nikmalarini hozirgi texnologik rivojlanish 
bilan uyg‘unlikda muntazam shakllantirib 
borishi, ma’naviy qiyofa va dunyoqarashini 
doimiy taftish etishi kerakligini teran 
anglashi lozim. 

Va z i r l i k  m a r k a z i y  a p p a r a t i d a n 
tortib, t izim tashkilotlarining har bir 
xodimi ushbu yo‘nalishdagi ko‘nikma 
va bilimlarini oshirishiga ham alohida 
e’tibor qaratilayotir. Davlatimiz rahbarining 
qarori bilan vazirlik huzurida Qishloq 
xo‘jaligi sohasi kadrlarining malakasini 
oshirish va qayta tayyorlash institutining 
faoliyati yo‘lga qo‘yilgani ham ushbu 
maqsadlar imizni  amalga oshir ishda 
yaqindan ko‘makchi bo‘ ldi.  Hududiy 
va markaziy tizimdagi har bir xodim 
yuqoridagi g‘oyani aniq anglab harakat 
qilsa, demakki, ular t imsolida agrar 
tarmoqning har bir vaki l i  o‘z ishini 
insoniylik, axloq, kreativlik va tasavvur 
kabi tushunchalar orqali tashkil eta oladi.

Dav la t imiz  rahbar i  topsh i r ig ‘ iga 
muvofiq tarmoqda ma’lum muammo 
(masalan, sho‘rxoklik, yaylovlar eroziyasi, 
raqamlashtir ish, Orol dengizi tubini 
o‘zlashtirish) yechimi ustida ishlaydigan 
oliy agromuhandislik maktablarini tashkil 
qi lar ekanmiz, bu ol iy maktablarda 
agromuhandislar bilan birga boshqa 
soha vakillarini jalb qilishga va ishlarni 
“HECI” nuqtayi nazaridan olib borishga 
katta e’tibor qaratyapmiz. Texnologik 
yechimlar barqarorligini kafolatlash bizning 
asosiy vazifamizga aylanishi kerak. Ana 
shundagina biz texnika asrining murakkab 
jumboqlariga insoniylik nuqtayi nazaridan 
yechim topa olamiz.

– Mazmunli suhbatingiz uchun 
rahmat.

Faxriddin BOZOROV
(“Xalq so‘zi”) suhbatlashdi.



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 21.05   Topshirildi — 23.45         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir N. Ostonov.

Musahhih S. Islomov. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-142.   12 890  nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Faxr

Muhandislik yo‘nalishlari bo‘yicha “Eng yaxshi g‘oya”, “Eng yaxshi loyiha” va “Eng yaxshi ixtiro” respublika ko‘rik-tanlovlari o‘tkaziladi.

Sug‘urtalovchilar reytingi 
yuritiladi

Adliya vazirligi tomonidan Sug‘urtalovchilar reytingini 
aniqlash va yuritish tartibi to‘g‘risidagi nizom davlat 
ro‘yxatidan o‘tkazildi.

Mazkur nizom bilan sug‘urtalovchi yoki qayta 
sug‘urtalovchilarning sug‘urta xizmatlari ko‘rsatilishi sifati 
bo‘yicha reytingini aniqlash va yuritish tartibi belgilandi. 

Unga ko‘ra sug‘urtalovchilar reytingi Istiqbolli loyihalar 
milliy agentligining Yagona avtomatlashtirilgan axborot 
tizimida shakllantiriladi. Rasmiy veb-saytida har oyning 
10-sanasida yangilangan holda e’lon qilib boriladi. 

Sug‘urtalovchilar reytingini aniqlash uchun ularning 
faoliyati tegishli ko‘rsatkichlar bo‘yicha baholanadi. Ya’ni 
umumiy sug‘urta da’volari soniga nisbatan o‘z vaqtida 
ko‘rib chiqilgan sug‘urta da’volari soni, sug‘urta tovoni 
(to‘lovi)ni to‘lash tan olingan sug‘urta da’volari umumiy 
soniga nisbatan o‘z vaqtida to‘langan sug‘urta tovonlari 
(to‘lovlari) soni baholanadi.

xabarlarYANGILIKLAR
TAFSILOTLAR

Tarixiy asar – endi 
o‘zbek tilida

“PISA 2025” tadqiqotida 
ishtirok etuvchi 
maktablar aniq

Sohibqiron Amir Temur hayotligida yozilgan kitoblar 
ko‘p emas. Temuriylar tarixi Davlat muzeyi ma’lumotiga 
ko‘ra ular ikkita: birinchisi – G‘iyosiddin Ali Yazdiy 
qalamiga mansub “Hindiston yurishi kundaligi”, ikkinchisi 
– Nizomiddin Shomiyning “Zafarnoma” asari.  

Lekin birinchisiga qaraganda ikkinchisi o‘quvchiga 
avvalroq va kengroq ma’lum bo‘lgan. 

G‘iyosiddin Ali Yazdiyning “Hindiston yurishi kundaligi” 
asarining asl matni 1915-yili Sankt-Peterburg shahrida 
L. Zimin tomonidan tayyorlangan va u akademik V. 
Bartold tahriri ostida chop etilgan. 1958-yili professor A. 
Semenovning ruscha tarjimasi Moskvada nashr qilingan. 

Endilikda kitobxonlar ushbu kitobni o‘zbek tilida 
mutolaa qilishi mumkin. Kitob Xalqaro Amir Temur 
jamoat fondi tomonidan nashr etildi.  

“Xalq so‘zi”.

“PISA 2025” tadqiqotida qatnashish uchun xalqaro 
tashkilotlar tomonidan yurtimizdagi 233 ta maktab 
tasodifiylik tamoyili asosida tanlab olindi. Va ushbu 
maktablardagi 9 ming 50 nafar 15 yoshli o‘quvchi 
tadqiqotda qatnashishi nazarda tutilgan. 

Maktabgacha va maktab ta’limi vazirligidan xabar 
berishlaricha, joriy yildagi tadqiqotda dunyoning 91 
ta mamlakati qatorida O‘zbekiston maktablarining 
munosib ishtirokini ta’minlash bo‘yicha Iqtisodiy 
hamkorlik va taraqqiyot tashkiloti bilan sheriklikda qator 
ishlar amalga oshirilmoqda.

Tadqiqot jarayonlari shu yilning aprel va may oylarida 
o‘tkazilishi rejalashtirilgan bo‘lib, sinovlar kompyuter 
yordamida onlayn tarzda tashkil etiladi.

Ya k u n d a  A n g l i y a d a 
keyingi to‘r t  mavsumda 
chempionlikni qo‘lga kiritib 
k e l a y o t g a n ,  j a h o n n i n g 
eng kuchli murabbiyi Pep 
Gvardiola rahnamoligidagi 
“Manchester Siti” jamoasi 
y u r t i m i z n i n g  i q t i d o r l i 
futbolchisi bi lan 4,5+1 
yillik shartnoma bo‘yicha 
k e l i s h u v g a  e r i s h d i . 
Ma’lumotlarga ko‘ra ingliz 
klubi vakillari mazkur transfer 
uchun “Lans”ga 45 mln. va bonus 
sifatida yana 5 mln. yevro to‘laydi. 
Shu tariqa A. Husanov “Manchester Siti” va 
Angliya premyer-ligasida o‘ynaydigan ilk 
o‘zbekistonlik futbolchi bo‘ldi.

Abduqodir 2004-yilning 29-fevral kuni 
Toshkent shahrida futbolchi Hikmat Hoshimov 
(u O‘zbekiston terma jamoasida 12 ta o‘yin 
o‘tkazgan) oilasida tug‘i lgan va bolalik 
chog‘idanoq “Bunyodkor” akademiyasida 
ushbu sport turi sir-asrorlarini o‘rgandi. So‘ngra 
Belarusning “Energetik-BGU” klubiga o‘tib, 
kattalar jamoasida debyut qilgan. 37 ta o‘yinda 
to‘rttadan gol va assist qayd etgan futbolchimiz 
2023-yilning yoz faslida Fransiyaning “Lans” 
jamoasiga o‘tdi va u yerda 31 ta o‘yinda 
maydonga tushdi.

A. Husanov 2024-yilda “Golden Boy” 
mukofotiga nomzodlar ro‘yxatiga kiritildi. Bu 
sovrin 21 yoshgacha bo‘lgan eng yaxshi 
futbolchiga beriladi. O‘tmishda mazkur mukofotni 
Kilian Mbappe, Pedri va Erling Holand kabi 
mashhur o‘yinchilar qo‘lga kiritgan.

U  T o ‘ r a q o ‘ r g ‘ o n 
tumanidagi 37-umumta’lim 
maktabida ingliz tili fanidan 
dars beradi .  Yur t imizda 
“Inglizcha – O‘zbekcha surdo 
lug‘at” tayyorlagan umidli 
yoshlardan bir i .  Yanada 
e’tiborlisi, Germaniyaning 
“Lambert Academic Publi-
shing” nashriyotida “Teaching 
English to deaf students” 
nomli  k i tobi chop et i l ib, 
sakkiz tilga tarjima qilingan. 
Mazkur adabiyot AQSHning 
“ G a l l o d e t ”  u n i v e r s i t e t i 
p r o f e s s o r - o ‘ q i t u v c h i l a r i 
tomonidan yuqori baholanib, 
ayni paytda yordamchi o‘quv-
uslubiy qo‘llanma sifatida 
foydalani lmoqda. Buning 
uchun izlanuvchan muallimaga 
5 ming AQSH dollari gonorar 
sifatida to‘lab berilgan. 

jahOngashta
muallima ibrati

Ertaning umidi

Iqtidor va unga monand izlanish muvaffaqiyatga yo‘l 
ochadi. Buni Namanganning olis qishlog‘idagi oddiy 
oiladan chiqqan muallima Nodira Nabiyeva misolida 
ham ko‘rish mumkin. 

Birgina bu emas. Bir 
muddat avval Nodira Nabiyeva 
Buyuk Britaniyaning Oksford 
universi tet i  doktorantura 
yo‘nalishiga 100 foizli grant 
yu t ib  o l ib ,  “C la rendon” 
stipendianti bo‘lgan. Biroq 
oilaviy sharoiti tufayli tahsilni 
davom ettira olmadi. Ayni 
paytda maktabda faoliyat 
yuritishdan tashqari i lmiy 
tadq iqot  o l ib  bormoqda 
– Is’hoqxon Ibrat nomidagi 
N a m a n g a n  c h e t  t i l l a r i 
institutining tayanch doktoranti. 

H o z i r g a  q a d a r  y o s h 
pedagogning 50 dan ortiq ilmiy 
maqolalari Germaniya, AQSH, 
Fransiya, Buyuk Britaniya, 
Hindiston,  Chexiya kabi 
davlatlarning yuqori impakt 
faktorli jurnallarida chiqqan.

– Nodira jamoamiz faxri, 

– deydi maktab direktori 
Mahfuza Sobirova. – Nufuzli 
tanlovlarda faol qatnashib, 
yuqor i  o ‘ r in larni  egal lab 
kelayotir. 2023-yilda MDH 
miqyosidagi ta’ l im t izimi 
xodimlari tanlovida “Eng yaxshi 
tadqiqotchi” nominatsiyasi 
bo‘yicha birinchi darajali 
diplomga sazovor bo‘lgan 
edi. O‘tgan yil yakunida esa 
Namangan viloyati maktab 
o ‘q i tuvchi lar in ing ko‘ r ik-
tanlovida “Eng ma’naviyatli yosh 
o‘qituvchi” sifatida e’tirof etildi.

Nodira Nabiyeva hozirgi 
kunda o‘z ustida qunt bilan 
ishlab, “Eshitish qobiliyatini 
yo ‘qotgan o ‘quvch i larga 
ingliz tilini o‘qitish metodlari” 
mavzuida ilmiy izlanish olib 
b o r m o q d a .  M a k t a b d a g i 
faoliyati har jihatdan munosib 
baholangan o‘qituvchi samarali 
mehnati uchun oyiga ming 
dollardan ziyod ekvivalentda 
maosh olayotir.

Qudratilla 
NAJMIDDINOV
(“Xalq so‘zi”).

Milliy terma jamoamiz shu paytga qadar 
jahon chempionatida ishtirok etmagan, lekin 
2026-yilgi mundialga saralashda yaxshi natijalar 
ko‘rsatmoqda. A. Husanov O‘zbekistonning 
“U-17”, “U-19”, “U-20” va “U-23” jamoalarida 
o‘ynagan. Shuningdek, 2024-yilda Parijda bo‘lib 
o‘tgan Olimpiya o‘yinlarida ham ishtirok etdi. 

Yurtimizda bo‘lib o‘tgan “U-20” Osiyo 
kubogida A. Husanov O‘zbekiston yoshlar 
terma jamoasi bilan Suriya, Avstraliya va 
Janubiy Koreyani mag‘lub etib, finalda Iroqni 
1:0 hisobida yenggan. Chempionlikni qo‘lga 
kiritgan yoshlarimiz “U-20” jahon chempionatiga 
yo‘llanma olgandi.

Ushbu hamyurt imiz sharofat i  b i lan 
O‘zbekiston Angliya premyer-ligasida futbolchisi 
o‘ynagan jahonning 118-mamlakati bo‘ldi. 
Abduqodir Husanov “Manchester Siti”da 
45-raqamli libosda to‘p suradi. Unga kelgusi 
faoliyatida omad tilab qolamiz.

Sunnatilla ISLOMOV
(“Xalq so‘zi”).

AbDUQODIR HUSANOV  
“MANcHeSTeR SITI” SHARAFINI HIMOYA QILADI
Jahon futboli jamoatchiligi e’tibori yangi yilning boshidanoq 

O‘zbekiston milliy terma jamoasi va Fransiyaning “Lans” 
klubida yorqin mavsumni o‘tkazgan markaziy himoyachi 
Abduqodir Husanovga qaratildi, desak, ayni haqiqat. 
Chunki bu futbolchi so‘nggi ikki yilda jahon darajasidagi 
himoyachilar kabi hujumkor, ayni chog‘da yosh bo‘lishiga 
qaramay aqlli, shijoatli va tezkor xislatlari bilan nomdor 
klublar nazariga tushdi. Unga Angliya, Fransiya va 
Ispaniyaning bir qator jamoalari qiziqish bildirib, 
“Lans” jamoasiga yosh futbolchini sotib olish 
bo‘yicha murojaat qila boshlashdi.

Ma’ lumot la rga  qaraganda , 
bugungi kunda Respublika tez tibbiy 
yordam markazi Farg‘ona viloyati 
filiali avtoparkida 70 ta “Volkswagen 
Caddy”, 31 ta “Hyundai”, 11 ta 
“Nissan”, 3 ta “Toyota”, 192 ta 
“Damas” avtomashinalari bor. Bu 
transportlar viloyatdagi 307 ta tibbiy 
brigadaga xizmat ko‘rsatib kelmoqda. 

Demak, asta-sekin tez tibbiy 
yordam xizmatida foydalanish 
nisbatan noqulay bo‘lgan “Damas” 
rusumli avtomobillardan butunlay voz 
kechiladi. Bunday avtomashinalar 
yaqin vaqt ichida zaxiraga olinadi va 
favqulodda holatlardagina xizmatga 
jalb etilishi mumkin.

Xizmat ko‘rsatish sifati va ko‘lami 
yaxshilanib borayotgani natijasida 
hozirgi kunda viloyatda tez tibbiy 
yordamning manzilga kechikishi 10 
– 12 foizdan 1-2 foizgacha kamaydi. 
Yaqin yillargacha chaqiriqlarga yetib 
borish vaqti o‘rtacha 25 – 30 daqiqa 
bo‘lgan bo‘lsa, bugungi kunda atigi 
8 – 12 daqiqani tashkil etayotir.

–  B a ’ z a n  h a m y u r t l a r i m i z 
tomonidan “Shuncha avtomashina 
berilsa-da, qulay va tezkor xizmat 
hamisha ham sezilavermaydi” degan 
e’tirozni eshitib qolamiz, – deydi 
Respublika tez tibbiy yordam markazi 

Farg‘ona filiali rahbari o‘rinbosari 
Azamat jon Abdurahmonov.  – 
Haqiqatan ham, nega shunday? 
To‘g‘ri, oxirgi yillarda tizimga ko‘plab 
ixt isoslasht i r i lgan, zamonaviy 
avtomashinalar beri ldi .  Faqat 
unutmaslik kerakki, ular, asosan, 
eskirgan, nosoz avtomashinalarga 
almasht i r i ld i .  Tibbiy guruhlar 
soni o‘zgarishsiz qoldi. Amaldagi 
belgilangan me’yorlarga ko‘ra ma’lum 
bir hudud aholisi soniga qarab, 
ya’ni har 13 ming aholiga bitta 
tibbiy brigada shakllantiriladi. Yangi 
tibbiy brigadalar esa yil yakunida 
yangilangan statistikadagi aholi 
soniga qarab tashkil etiladi.

Shuni unutmaslik kerakki, “Tez 
tibbiy yordam mashinasi kelyaptimi?” 
degan har bir qayta qo‘ng‘iroq 
shunday xizmatga ehtiyoj sezayotgan 
boshqa hamyurtlarimizning kutishiga, 
tez tibbiy yordam kechikishiga sabab 
bo‘lishi mumkin. Shu o‘rinda soha 

bilan bog‘liq yana bir muhim 
masala – endi qo‘ng‘iroqlar 

“103” qisqa raqami orqali qabul 
qilinmoqda. Endilikda birgina “103” 

raqamini terish orqali bir zumda tez 
tibbiy yordam operatoriga ulanish 
imkoniyati mavjud. U esa bemor 
haqidagi ma’lumot va manzilni olgan 
zahoti tez tibbiy yordam brigadalarini 
taqsimlovchi vakilga uzatadi.

Taqsimlovchi Sog‘liqni saqlash 
vazirligining tegishli buyrug‘i asosida 
ma’lumotlarni 5 xil toifaga ajratib 
(binafsha rang – hayotga tahdid 
soladigan kasallik yoki jarohat, 
qizil rang – shoshilinch, sariq rang 
– tezkor, yashil rang – tezkorligi 
pastroq va ko‘k rang – tezkor 
bo‘lmagan kasalliklar) tegishliligi 
bo‘yicha (bo‘sh bo‘lgan va eng yaqin) 
tez tibbiy yordam brigadalariga 
uzatadi. Tibbiy brigadalar ushbu 
xabarni qabul qilgan paytdayoq 
zudlik bilan yo‘lga tushadi.

Endi tasavvur qiling: soat 20:00 
dan 23:00 ga qadar bir hududda 
taxminan 30 nafar operator ishlasa, 
kunning o‘sha vaqtida birdaniga 

40 nafar hamyurtimiz qo‘ng‘iroq 
qilsa, 10 nafari kutish rejimida 
turishga majbur bo‘ladi. O‘tkazilgan 
tahlillarga qaraganda, o‘sha 40 
nafar insonning o‘rtacha 20 nafari 
qayta qo‘ng‘iroq qilib, “Mening 10 
daqiqa oldin bergan chaqiruvim 
nima bo‘ldi? Tez yordam mashinasi 
kelyaptimi?” deya qayta qo‘ng‘iroq 
qiladi (ba’zida fuqarolardan hech 
qanday sababsiz haqorat, do‘q-
po‘pisalar ham bo‘ladi). Operator 
uning murojaatiga aniqlik kiritib 
bergunicha yana qancha ilk 
marotaba qo‘ng‘iroq qilayotganlar 
kutish rejimida turishga majbur 

bo‘lmoqda.
– Tan olish kerak, o‘tgan yili 

chaqiruvlarning 3 mingdan ko‘prog‘iga 
xodimlarimiz tomonidan kechikib borish 
holatlari kuzatildi, – deydi Call-markaz 
mas’ul xodimi Dilorom Sharopova. 
– Bunga yolg‘on chaqiruvlar 
va hamyurt lar imiz tomonidan 
“103” raqamiga har xil arzimagan 
sabablar bilan ham qo‘ng‘iroq qilishi 
sabab bo‘lgan. Masalan, o‘tgan yili 
markazimizga 250 ga yaqin yolg‘on 
chaqiruvlar kelib tushdi. Tez tibbiy 
yordam xodimlari manzilga yetib 
borganda chaqiruvlarni rad etish 
holatlari ham uchragan. Birgina 2024-
yili viloyatda 7 mingga yaqin ana 
shunday holatlar kuzatildi.

Tez tibbiy yordam brigadasi 
manz i lga  o ‘ z  vaq t ida  ye t ib 
borolmaganiga yolg‘on chaqiruvlar 
va shoshilinch bo‘lmagan holatlardagi 
murojaatlar sabab bo‘lsa, yo‘llarda 
ayrim haydovchilarning tez tibbiy 
yordam mashinasiga yo‘l bermasligi 
b e mo r n i n g  h o l a t i n i  ya n a d a 
og‘irlashtiradi.

– Qariyb 20 yi ldan buyon 
markazda haydovchilik qilaman, 

–  d e y d i  A z i z b e k  K a r i m o v. 
– Ko‘p hollarda og‘ir bemor olib 
ketayotganimizda haydovchilar 
tez tibbiy yordam mashinasiga 
yo‘l bermasligi rost. Mahallalardagi 
yo‘llarga o‘zboshimchalik bilan 
sun’iy to‘siqlar, temir va betonlar 
o‘rnatilishi, qolaversa, tor yo‘laklarga 
avtomashinalar qo‘yib ketilishi ham 
katta qiyinchiliklarni keltirib chiqaradi. 
Natijada chaqiriq manzillariga vaqtida 
yetib borolmaymiz yoki bemorni 
tibbiyot maskaniga shoshilinch tarzda 
yetkazishda asabbuzarliklar bo‘ladi.

Misol uchun, yaqinda yo‘ l -
transport hodisasi natijasida og‘ir 
jarohat olgan bemorni shoshilinch 
tarzda shifoxonaga olib ketayotib, 
tirband yo‘lda haydovchilar yo‘l 
bermagani bois shifokorlar huzuriga 
kechikdik. Oqibatda bemor ko‘p qon 
yo‘qotib vafot etdi...

Afsuski, o‘tgan yili 250 ga yaqin 
yolg‘on chaqiriqlarning eng ko‘pi, ya’ni 
90 tasi Farg‘ona shahri hissasiga 
to‘g‘ri keladi. Keyingi o‘rinni Qo‘qon 
shahri egalladi – 69 ta yolg‘on chaqiriq. 
Shuningdek, o‘tgan yil davomida 
Quvasoy shahridan 13 ta, Beshariq 
tumanidan 10 ta, Oltiariq tumanidan 
10 ta hamda Yozyovon tumanidan 7 ta 
yolg‘on chaqiriq kelib tushgan.

Bu borada soha mas’ullarining 
kuyunchaklik bilan ta’kidlashicha, 
qonunchilikda bunday holatlar uchun 
jiddiy jazo chorasi ko‘zda tutilmagan. 
Buning natijasida ayrim fuqarolar 
yolg‘on chaqiriqni ko‘ngilxushlik 
ishiga aylantirib olgan. Ba’zilarning 
bunday tuturiqsiz xatti-harakatining 
badalini aybsiz aybdorlar to‘lashiga 
to‘g‘ri kelayotgani esa achinarlidir.

Bunisi endi alohida mavzu...  
Botir MADIYOROV 

(“Xalq so‘zi”).

Ayni paytda Farg‘ona viloyatida 4 milliondan ziyod aholi 
istiqomat qiladi. O‘tgan yil mobaynida bu hududdan Tez 
tibbiy yordam xizmatiga 1 million 200 mingdan ko‘proq 
chaqiruvlar bo‘lgan.

Gapning ochig‘i, talab va ehtiyoj kattaligi sababli 
soha xodimlari hamisha tig‘iz ish rejimida ishlaydi. 
Oddiy aytganda, qo‘li-qo‘liga tegmaydi. Ammo, 
shunga qaramay ba’zi hollarda “103” xizmati 
shifokorlarining chaqirilgan manzilga kechikib 
borishi ham uchraydi. Xo‘sh, nega shunday 
bo‘ladi?

Achchiq, ammo ochiq gaplar

“bemor”Yolg‘on qo‘ng‘iroqlardan             bo‘layotgan tez tibbiy yordam


